
UVOD 

 

Ljudi su društvena bića, i u fizičkom, psihološkom i u socijalnom smislu mi ne postojimo 

bez interakcije sa drugim ljudima. Potrebni smo jedni drugima da bismo zajedno živjeli 

kvalitetniji život u fizičkom, psihološkom tj. emotivnom smislu. Potreba za interakcijom, 

povezanošću i ljubavlju sa drugim ljudima je normalna i prirodna. Povezanosti i dijeljenje 

emocija sa drugim ljudskim bićem budi osjećanja bliskosti i pripadanja. Potreba za kontaktima sa 

drugim ljudima, za povezanošću i bliskim odnosima je nešto što odlikuje skoro sve ljude. Pažnja 

je nešto što ljudima prija u svakoj životnoj dobi, nekada je ta potreba više, nekada manje 

izražena. Zbog toga što nam je pažnja potrebna za funkcionisanje, ponekad se zadovoljavamo i 

negativnom pažnjom. (Pantić 2018:12) 

U periodu do adolescencije bliski odnosi sa drugim ljudima se svode najčešće na 

roditelje, braću i sestre tj. užu i širu porodicu. Tada mlada osoba, tj. dijete teži da osjeti 

prihvaćenost, ljubav i pažnju od strane roditelja. Kada uđemo u period adolescencije javlja se 

želja da ostvarimo potpuno novu vrstu bliskog odnosa - partnerski odnos sa osobom koja nam je 

privlačna. Pod pojmom partnerski odnos uopšteno se može reći da je to emotivna veza između 

dvije osobe, dok pod pojmom veza podrazumijevamo odnos koji se gradi sa drugom osobom 

kroz duži vremenski period.  

Kod mladih, motivisanost za ostvarivanje partnerskih odnosa potiče iz želje za 

uklapanjem u sredinu, privlačenjem pažnje i komplimenata, eksperimentisanjem, potvrđivanjem 

najčešće sa osobom suprotnog pola, mada u posljednje vrijeme prisutni su i istopolni partnerski 

odnosi. Ova motivisanost može biti povezana i sa pritiskom vršnjaka, medija, interneta itd. Mladi 

na taj način pokušavaju da utvrde koliko su važni, proučavaju granice i potvrđuju vrijednosti. 

Pod tim uticajem, danas je mladim osobama teško pronaći odgovarajućeg partnera i izgraditi i 

održati stabilnu vezu, jer su u raskoraku između starog i novog. Njihovi odnosi sada, u mnogome 

se razlikuju u odnosu na odnose koje su mogli vidjeti u svojoj porodičnoj zajednici, tj. u odnosu 

između svojih roditelja. (Pantić, 2018:12) 

U današnje vrijeme, usljed stalne evolucije u svim segmentima života, pred osobe, 

različitih uzrasta, se postavljaju konstantno neki novi zadaci ili se modifikuju već postojeći. 

Mediji, internet te društvene mreže neprestano plasiraju dinamičan život kakvim treba da živimo. 

Uticaj tehnologija, novih pravaca i stilova života različito utiče na ljude u zavisnosti od doba i 

životnog stanja u kom se nalaze. Danas, mlade osobe, u većini slučajeva su u nedoumici šta je to 

moralno i društveno prihvatljivo, a opet podjednako dinamično i moderno, kako bi se što bolje 

uklopili u društvenu sredinu.  

Kada mlada osoba ostvari prvi kontakt ka partnerskom odnosu sa osobom koja im je 

privlačna, tada se javlja novi tip osjećanja, prema toj osobi, većinom takva veza započinje 

posmatranjem, razmjenjivanjem mišljenja, iskustava, poistovjećivanjem sa porodicom, u prvih 

nekoliko mjeseci, kao i svaki odnos i ovaj ima svoje faze, a kao i u svakom drugom odnosu 

relacije između jednog i drugog partnera variraju, protekom nekog vremena tako se odnos 

mijenja, česte su prve nesuglasice i te postoji mogućnost dolaska do nerazumijevanja, različitosti 

u mišljenju, a kao krajnja varijacija konflikt i sukob. Sukob je pogodno tlo za javljanje nasilja. 

Nasiljem u partnerskim vezama mladih smatra se “svako ponašanje, kom je cilj da ugrozi 

kako fizičku, tako i psihičku sigurnost emotivnog partnera. Neki od oblika nasilja u partnerskim 

odnosima mladih mogu biti: psihičko (moć i kontrola), fizičko (lakše, teške i teže fizičke 

povrede), seksualno (zanemarivanje, zloupotreba, silovanje), ekonomsko (oduzimanje 

finansijskih sredstava) te digitalno nasilje.” (Ajduković, 2010:218)  

Istraživanja i iskustva iz prakse pokazuju da se nasilje na početku očituje obično 

psihičkim nasiljem, istraživanja pokazuju i to da gotovo nikada nasilan odnos ne počinje fizičkim 

nasiljem kako bi to mnogi očekivali. Na početku veze to su oblici ponašanja koji mogu izgledati 

kao briga, mladima je teško odrediti šta je u vezi tačno briga, a šta kontrola i manipulacija. 

(Autonomni ženski centar - Fondacija CURE, Projekat: Progovori o nasilju, Karakteristike 

nasilja u vezama, 2022:2) Psihičko nasilje vremenom može prerasti i u fizičko ili neki drugi 

oblik nasilja. “Proces” nasilja prolazi kroz tri faze, složen je proces i ne traje kratko, te može 

imati različite posljedice po žrtvu. Žrtva se često nalazi u „začaranom ciklusu tj. krugu nasilja“ 

koji se manifestuje kroz: fazu stvaranja tenzija, fazu akutnog nasilja te kroz fazu smirivanja, tzv, 

fazu „medenog mjeseca“. 

 U partnerskom odnosu, ako se nasilje desi, oba partnera mogu biti žrtve. Iako se često 

smatra da su pripadnice ženskog pola češće žrtve nasilja, postoji i određen broj žrtava i među 

pripadnicima muškog pola, a prema statistikama. Mnoga istraživanja, ali i iskustva iz prakse 

pokazuju i da su muškarci generalno agresivniji od žena, agresija muškarca često se odobrava u 

društvu, naročito u patrijarhalnom. Pokazivanje osjećanja se smatra slabošću, dok je grubost 

odlika moći. Svuda u svijetu se najveći broj kriminalnih dijela pripisuje muškom polu, dok se 

žene pojavljuju u jednocifrenim procentima. Ne treba zanemariti činjenicu da uprkos navedenom 

žrtve nasilja mogu biti i muškarci i žene. Kao i u svemu vjerovatno je da postoji “tamna brojka” 

muškaraca nad kojim je vršeno nasilje, a koji zbog mogućeg pritiska okoline, nisu isto nasilje 

prijavili. 

Istraživanja su pokazala i određenu povezanost između određenih crta ličnosti tj. profila 

ličnosti nasilnika koji su ustaljeni, tj. gdje je veća vjerovatnoća da bi osobe tih crta ličnosti vršili 

nasilje. Najčešće su to osobe koje traže uzbuđenja, koja teže dominaciji, izrazito impulsivne, 

brzoplete, nepromišlje, agresivne, razdražljive, emocionalno nestabilne osobe, te osobe sniženih 

komunikacijskih vještina. Baš zato što je na početku veze i zaljubljenosti, teško je prepoznati šta 

je briga a šta pokušaji kontrole i manipulacije, teško je imenovati uz pozitivne crte da ima i onih 

negativnih te da je to što se dešava u vezi ustvari nasilje. 

Nasilje u predbračnoj vezi je često indikator nasilja u braku. Kada se desi nasilje, tada, 

riječ je o sistemskom obrascu zlostavljajućeg ponašanja, koje se dešava tokom dužeg perioda, a u 

svrhu kontrole, zastrašivanja i dominacije. U pojedinim partnerskim odnosima, nasilje 

predstavlja sastavni dio dinamike odnosa. Često osobe koje su bile posredno ili neposredno žrtve 

nasilja kao djeca u porodičnoj sredini mogu manifestovati prihvatanje, te opravdavanje nasilnog 

ponašanja partnera prema njima. Posljedice nasilja se može ogledati i kroz izolaciju partnera, 

osjećaj bespomoćnosti, gubitka kontrole i unutrašnje ravnoteže, prisutna su osjećanja straha, 

tuge, tjeskobe, te suicidnih misli ili činjenja. 

Zato je važno da razumijemo da nasilje najčešće ne počinje fizičkim nasilje, npr. 

šamarom, jer tada bi nam lakše bilo da znamo da je to nasilje i napustimo odnos. Ipak, obzirom 

da to nije tako, teško je donijeti odluku o prekidu, jer sve još djeluje lepršavo i uzbudljivo i često 

ta pretjerana „briga“ može prijati. Zbog svega rečenog, nikada određenu osobu ne treba kriviti, 

jer nije prekinula nasilni odnos na vrijeme, obzirom da je na početku to teško utvrditi. 

Kada se nasilje desi od strane partnera, žrtvi je teško da osvijesti činjenicu da neko koga 

voli može da bude nasilan prema njoj. Teže je imenovati ponašanje nasilnim, jer to predstavlja 

izdaju cjelokupnog odnosa u koje je žrtva uložila vrijeme i povjerenje, te samim tim žrtva iz 

temelja mijenja sliku o sebi, nasilniku i svijetu oko sebe. (Autonomni ženski centar - Fondacija 

CURE Projekat: Progovori o nasilju, Karakteristike nasilja u vezama, 2022:1) 

Kod identifikacije problema se očitavaju tri problema, prvi je na intelektualnom, drugi na 

percepcijskom, treći na emocionalnom nivou. Na intelektualnom nivou, tj. razumnom, 

spoznajnom nivou neke od  posljedica mogu se ogledati kroz postavljanje pitanja, na emotivnom 

nivou to su osjećaji straha od gubitka, ostavljanja, prestanka voljenja, te žrtva često ostaje sa 

nasilnikom i spremna je na djelovanje koje ponekad mogu biti čak i u suprotnosti sa moralnim 

vrijednostima. Dok na percepcijskom pritisak i strah koje žrtva osjeća mogu loše da utiču na 

misaone procese što povećava vjerovatnoću pogrešnih procjena žrtve i pogrešnih izbora. Iz 

priloženog se može vidjeti da je upravo ovo u kombinaciji, pogubno za žrtvu nasilja.  

Prisustvo nasilja u partnerskim vezama mladih postaje sve češći problem. Ključna 

karakteristika nasilja koje se odvija unutar partnerskih odnosa jeste da nasilju prethodi emotivno 

povezivanje i izgradnja povjerenja u osobu za koju se zatim ispostavlja da je nasilnik. 

(Autonomni ženski centar - Fondacija CURE, Projekat: Progovori o nasilju, Karakteristike 

nasilja u vezama 2022:1) 

Neke od  posljedica mogu se ogledati kroz postavljanje pitanja, osjeća straha od gubitka, 

ostavljanja, prestanka voljenja, te žrtva često ostaje sa nasilnikom i spremna je na djelovanje koje 

ponekad mogu biti čak i u suprotnosti sa moralnim vrijednostima. Pritisak i strah koje žrtva 

osjeća mogu loše da utiču na misaone procese što povećava vjerovatnoću pogrešnih procjena 

žrtve i pogrešnih izbora. 

Daljnja problematika ogleda se u tome što mladi ljudi često ne znaju kome da se obrate 

kada dođe do eskalacije nasilja u vezama, često to kriju upravo od onih koji im mogu pomoći i 

nastavljaju nezdrav odnos. Osim toga, problematika se ogleda i u neprisustvu zakonodavnog 

okvira koji bi se konkretnije bavio ovom problematikom. Uloga socijalnog radnika kao i u 

svemu i u ovom segmentu se često zanemaruje, a možda najveći problem je što mlada osoba 

kroz takav jedan problem često prođe sama.  

Istraživanje je usmjereno na mlade, tj. učenike Srednjoškolskog centra „27. Januar“ 

Rogatica iz Rogatice. Zainteresovanost ovom temom se javila u okviru izučavanja predmeta 

Nasilje u porodici, potaklo je ideju daljnih istraživanja na konkretniju temu, tačnije temu Nasilja 

u partnerskim vezama mladih. Preventivno djelovanje je ključno u svim sferama, pa tako i u 

ovoj, u okviru primarne i sekundarne društvene zajednice. Ovo istraživanje neka bude jedan mali 

korak ka rješavanju navedenog problema. 

Ključne riječi: nasilje, mladi, partnerske veze, oblici nasilja, uzroci, posljedice, rizici, prevencija 

i intervencija. 

l METODOLOŠKI OKVIR RADA 

 

 

1.1. Problem istraživanja 

 

Kada uđemo u period adolescencije javlja se želja da ostvarimo potpuno novu vrstu 

bliskog odnosa - partnerski odnos sa osobom koja nam je privlačna. Pod pojmom partnerski 

odnos možemo reći da je to emotivna veza između dvije osobe, dok pod pojmom veza 

podrazumijevamo odnos koji se gradi sa drugom osobom. Kod mladih, motivisanost za 

ostvarivanje partnerskih odnosa potiče iz želje za privlačenjem komplimenata, 

eksperimentisanjem i potvrđivanjem. Ova motivisanost može biti povezana i sa pritiskom 

vršnjaka, te željom za uklapanjem u sredinu. Tada se javljaju prva osjećanja prema osobi 

suprotnog pola. Podjela osjećanja koja je mnogo bliža realnosti je podjela na prijatna i neprijatna 

osjećanja. I jedna i druga imaju svoju funkciju. Kada se javljaju nova osjećanja, i pozitivna i 

negativna, kao i u svakom odnosu postoji mogućnost dolaska do sukoba. Sukob je pogodno tlo 

za javljanje nasilja.  

Nasilje u vezama mladih izaziva psihičku ili fizičku povredu, emocionalni stres, 

ekonomsku štetu ili bitno povredu ličnih prava činjenjem ili ne činjenjem. Neki od oblika nasilja 

u partnerskim odnosima mladih mogu biti: psihičko (moć i kontrola), fizičko (lakše, teške i teže 

fizičke povrede), seksualno (zanemarivanje, zloupotreba, silovanje), ekonomsko ( oduzimanje 

finansijskih sredstava) te digitalno tj. sajber nasilje. U partnerskom odnosu, oba partnera mogu 

biti žrtve.  

Nasilje u predbračnoj vezi je često indikator nasilja u braku. Tada, riječ je o sistemskom 

obrascu zlostavljajućeg ponašanja, koje se dešava tokom dužeg perioda, a u svrhu kontrole, 

zastrašivanja i dominacije. U pojedinim partnerskim odnosima, nasilje predstavlja sastavni dio 

dinamike odnos. Manifestacija nasilja se može ogledati i kroz izolaciju jednog partnera, osjećaj 

bespomoćnosti, gubitka kontrole, unutrašnje ravnoteže, prisutna su osjećanja straha, tuge, 

tjeskobe. 

1.2. Predmet istraživanja 

 

Predmet ovog istraživanja su uzroci, učestalost, te posljedice nasilja u partnerskim 

odnosima mladih. Konkretno, ovim istraživanjem smo ispitali rasprostranjenost te učestalost 

nasilja u partnerskim vezama mladih u Opštini Rogatica, anketiranjem učenika Srednjoškolskog 

centra „ 27. Januar “ Rogatica. 

Obzirom da je gotovo nemoguće pojasniti, zašto se kod pojedinih osoba pojavi potreba da 

nanose štetu drugom biću, postoje različiti uzroci koji dovode do nasilja u partnerskim odnosima 

mladih, koji dovode do različitih posljedica njihovog djelovanja. 

 Iako je teško odrediti šta je konkretan uzrok nasilja u partnerskom odnosu, navedeno se 

može predstaviti najjednostavnije kroz nivoe, neki od uzroka nasilja u partnerskim odnosima 

mladih su na individualnom, porodičnom, te sociokulturnom nivou. Na individualnom nivou: 

nasilje potiče od društvene neodgovornosti, egocentričnosti, eksplozivanosti, kompromitovane 

racionalne kontrole, koja rezultira nasilnim ponašanjem. Na porodičnom nivou: ako znamo da je 

dijete otac čoveka prema Frojdu, možemo reći da u periodu ranog djetinjstva roditelji ili staratelji 

imaju izuzetno značajnu ulogu i uticaj na naše živote. Njihovi postupci određuju mnogo toga. Od 

njihovih postupaka zavisi koliko ćemo vjerovati sebi, drugima i životu uopšte. Koliko ćemo 

voljeti i poštovati sebe. Koliko ljubavi ćemo vjerovati da zaslužujemo koliko ćemo biti 

samostalni. Koliko sposobni za bliskost, koliko prodorni u hodu kroz život. Značajan je i uticaj 

patoloških porodičnih komunikacija na shvatanje veza mladih prema prof. dr Moni Elkaim, može 

se reći da su naučeni toksični porodični obrasci nekada pogodno tlo za razvijanje nasilja u 

vezama mladih. Uloga toplog porodičnog doma i zdrave porodične sredine i kasnije 

predškolskog i školskog odgajanja ima izuzetan značaj. One su postojale u našem djetinjstvu, ali 

i u kasnijem dobu. Na sociokulturnom nivou: agresija je nešto što je u kulturi mnogih naroda 

koja se izražava na različite načine, prisutna je u društvu, nasilje je najčešće prisutno u pretežno 

patrijarhalnim sredinama što utiče na razvoj djeteta koji nosi sve posljedice iz porodice u svoj 

partnerski odnos. (Pantić, 2018: 12-287) 

Istina je da su rane godine veoma važne za formiranje ličnosti i karaktera. Još jedan 

veoma važan razlog zašto ostajemo vjerni tim uvjerenjima je to što ih u najvećoj mjeri 

naslijeđujemo od roditelja i šireg porodičnog sistema, i na jednom veoma dubokom nivou se 

promjena tih uvjerenja doživljava kao odbacivanje roditelja. Ima i onih koji su usljed 

nepovoljnih okolnosti u ranom djetinjstvu imali probleme sa povezivanjem sa drugim ljudima sa 

povjerenjem i bliskošću. Mladi koji su bili žrtve nasilja posredno ili neposredno mogu u svojim 

bliskim odnosima manifestovati naučene obrasce ponašanja iz porodične sredine. Biti roditelj je 

jedna od najodgovornijih životnih uloga. Iako roditeljska ljubav u najvećem broju slučajeva 

beskrajna, ogroman broj roditelja svojoj djeci želi sve najbolje, praksa pokazuje da izuzetno mali 

broj njih uspjeva u toj misiji. Ako mlada osoba je imala nezdrav odnos sa jednim od svojih 

roditelja, tu ideju ljubavi može prenositi i u partnerski odnos. Ljubav koja mladoj osobi je bila 

uskraćena, mlada osoba podsvjesno pokušava nadoknaditi partnerskim odnosom sa drugim 

bićem. Manjak samopouzdanja, manjak samopoštovanja i ljubavi prema samome sebi vodi ka 

tome da mlade osobe žude za ljubavlju i prihvatanjem drugih. Ostanak u vezi samo zbog pažnje 

koja vam je odvijek nedostajala, osjećaj uznemirenosti bez konataka sa voljenom osobom, 

zahtjevnost, neke su od odlika niskog samopoštovanja. (Pantić, 2018: 40) 

Prema Pantić (2013:1) korijeni gladi za ljubavlju sežu iz djetinjstva, od prvog odnosa sa 

drugim ljudima – od odnosa sa roditeljima. Naše definicije ljubavi i voljenosti nastaju u periodu 

kada naše kognitivne funkcije i verbalne sposobnosti nisu dovoljno razvijene da donosimo 

pravilne zaključke i da ih kroz komunikaciju sa drugim korigujemo. One su na jednom nesvjesno 

i preverbalnom nivou i to je razlog zašto je teško doći do njih i preispitati ih. Rijetki su roditelji 

koji ne vole svoju djecu. Većina roditelja voli svoju djecu i želi im sve najbolje, ali ne umiju da 

pokažu tu ljubav. Niko ih nije učio kako se to radi. I tako neka djeca odrastaju sa osjećanjem 

nevoljenosti, i ako su zapravo bila voljena. Ta djeca kada odrastu, pokušavaju nedostatak 

voljenosti da nadoknade u ljubavnim vezama, ali nikako ne uspijevaju u tome. Neki, taj 

nedostatak ljubavi preusmjere na izgradnju sebe, učenje, rad na sebi, dok neki taj nedostatak 

iskazuju kroz frustraciju i agresiju. (Pantić, 2013:1) 

Takođe, odnos u kom ima nasilja kod mlade osobe može buditi osjećaj sigurnosti (na 

domaćem terenu). Česta pojava je, da mladi smatraju veze u kojima nema stalnih uzbuđenja 

nezanimljivim, posebno ukoliko su na takvo ponašanje navikli u porodičnoj sredini. Agresivno 

ponašanje mladih često se veže za željom za skretanjem pažnje na sebe, ukoliko su roditelji 

zanemarivali dijete, dijete će težiti da na bilo koji način skrene pažnju na sebe, pa čak in a 

negativan način.  

Osjećanja niskog samopoštovanja i ugroženosti može biti predisponirajući faktor za 

pojavu nasilja. Preuzimanje previše odgovornosti za svoja osjećanja može da vodi u depresiju i 

da izazove nisko samopoštovanje. Neki od motiva za nasilje su želja za kontrolom i 

manipulacijom. Česti su slučajevi da mladi nisu u stanju napraviti razliku između kontrole i 

ljubomore, te ljubavi i brige, iz tih razloga, mladi često ostaju u „toksičnim odnosima“ sa 

manipulatorima, koji mogu eskalirati nasiljem.  

Posljedice nasilja se ogledaju kroz strah, uznemirenost, odsustvo koncentracije, nesanica, 

depresija, izolacija, pa čak i samoubistvo. Nezdravi odnosi utiču loše na ličnost mlade osobe i 

lični doživljaj, na samopouzdanje, osjećaj usamljenosti, te mentalno zdravlje. Nasuprot 

nezdravog, zdrav odnos se ogleda kroz podršku, prihvatanje, validaciju, razumijevanje, te 

uzajamnu incijativu. 

1.3. Kategorijalno pojmovni aparat 

 

Nasilje – „Podrazumeva zloupotrebu sile kao akta agresije kojim se povređuju osobe, ili uništava 

vlasništvo.” (Vikipedija, Nasilje, 2006:1) 

Žrtva nasilja - osoba koja je izložena radnjama nasilja  

Mladi - mladi su lica od navršenih 15 godina do navršenih 30 godina života; Zakon o mladima 

RS ( “Sl. Glasnik RS “, br.  50/2011) 

Mladalaštvo – “Mladalaštvo je doba dinamike razvoja čovjeka od djetinjstva do ranog zrelog 

doba. „ (Novaković, 2003: 95) Pubertet period naglog rasta i razvoja mlade osobe. 

Adolescencija - razdoblje u kojem uglavnom započinje stvaranje i razvijanje partnerskih odnosa, 

a tada naučeni obrasci ponašanja mogu se nastaviti i u kasnijim partnerskim vezama. (Ajduković 

i Ručević, 2010: 218) Korelacija: Adolescencija- adaptacija-adult  (eng. odrasla osoba) 

 

Nasilje u partnerskim odnosima- “U literaturi se o nasilju u vezama, odnosno na “spojevima” 

mladih govori kao “teen dating violence”, a definira se kao fizičko, psihičko/emocionalno i 

seksualno nasilje čiji je cilj zadobivanje moći i održavanje kontrole nad drugom osobom u 

odnosu mladih. Nasilje u vezama mladih često se definira u kontekstu stabilnijeg emocionalnog 

odnosa, i to kao “prijetnja ili stvarna upotreba tjelesnog, seksualnog ili verbalnog zlostavljanja 

od strane jednog člana nevjenčanog para prema drugome, a u kontekstu ljubavne veze”.Ipak, sve 

više autora navodi da taj odnos ne mora biti nužno stabilan, štoviše može biti tek jednokratni 

izlazak. Zajedničko je gotovo svim definicijama nasilja u vezama mladih razlikovanje pojavnih 

oblika nasilja – psihičkog, fizičkog i seksualnog nasilja.” (Ajduković i Ručević, 2010: 218) 

Uzrok i posljedica- “Uzrok je motiv ili razlog za djelovanje. Posljedica proizlazi iz prethodnih 

okolnosti, djela ili činjenica . Riječ potječe od latinske izraz consequentia , nastale iz 

korijena sa što znači „zajedno” i Sequi , što znači „ići””. (Enciklopedija-titanica, Uroci i 

posljedice 2023:1) 

https://sr.wikipedia.org/wiki/%D0%9E%D1%81%D0%BE%D0%B1%D0%B0

Fizičko nasilje – „Fizičko zlostavljanje odnosi se na postupke koji uzrokuju fizičku bol i ozljedu, 

odnosno, različita ponašanja kao što su npr. pljuskanje, grubo guranje, udaranje rukama, nogama 

i predmetima, bacanje predmeta na partnera/partnericu,čupanje kose i ugrizi.” (Ajduković i 

Ručević, 2010: 218) 

Psihičko / emotivno nasilje – „Psihičko zlostavljanje uključuje vrijeđanje, ponižavanje, 

kritiziranje, zastrašivanje prekidom veze ili stvaranje osjećaja krivice kod partnera, namjerno 

uzrujavanje partnera,verbalne i emocionalne prijetnje, izolaciju od prijateljai obitelji, nazivanje 

različitim pogrdnim imenima i govorenjeuvredljivih riječi te kontroliranje odijevanja, ponašanja 

i kretanja. Ono uključuje postupke koji ruše samopoštovanje osobe. Obuhvata još i postupke 

zbog kojih žrtva misli loše o sebi i osjeća se krivom. U literaturi se često koristi pojam 

emocionalno zlostavljanje kao sinonim upravo zbog emocionalne boli koju žrtva osjeća zbog 

takvih ponašanja. Također, pokazalo se da je psihičko nasilje faktor rizika od pojave fizičkog 

nasilja.” (Ajduković i Ručević, 2010: 218) 

Seksualno nasilje- Seksualno zlostavljanje podrazumijeva neželjena i neugodna ponašanja 

seksualne prirode. 

 

Opština Rogatica - Opština Rogatica je opština koja se nalazi u istočnom dijelu Republike 

Srpske, BiH. Obrazovne ustanove opštine Rogatica: Osnovna škola “Sveti Sava” Rogatica i 

Srednjoškolski centar “27. Januar” Rogatica. Učenici srednjoškolskog centar, će učestvovati u 

ovom istraživanju popunjavanjem ankete.  

Kriza identiteta – „Kriza identiteta jeste konfuznost nastala u mladalaštvu kada osoba nema moći 

da razvrsta indetifikacije do nivoa koji je potreban za dalje personalno sazrijevanje. Ovdje mogu 

da se pojave impulsivna i agresivna ponašanja praćena strahom, bijesom, i dio tih simptoma 

može da liči na psihopatološki sadržaj ili da progredira u njegovu stvarnost, što je i terapeutska 

posebna ozbiljnost. Manifestacije izazvane stresom mladalaštva pri ponavljanju iscrpljuju svu 

energiju sposobnost, kreativnosti i  vode u psihološku i društvenu izolovanost. Krize identiteta i 

pored strahovanja i konflikata, ipak idu ka daljem jačanju odbrambenih mehanizama novim 

kreativnostima i incijativama u izvjesnom širenju i jačanju funkcije ega. Negativan identitet jeste 

ponašanje u kome je dominantan odbijajući stav preziranja i odbojnosti prema ulogama u mladoj 

osobi dodjeljuje porodica i društvo. Negativizmi u mladosti mogu da budu odlika ponašanja i 

https://sr.m.wikipedia.org/wiki/%D0%A0%D0%B5%D0%BF%D1%83%D0%B1%D0%BB%D0%B8%D0%BA%D0%B0_%D0%A1%D1%80%D0%BF%D1%81%D0%BA%D0%B0
https://sr.m.wikipedia.org/wiki/%D0%A0%D0%B5%D0%BF%D1%83%D0%B1%D0%BB%D0%B8%D0%BA%D0%B0_%D0%A1%D1%80%D0%BF%D1%81%D0%BA%D0%B0
https://sr.m.wikipedia.org/wiki/%D0%91%D0%BE%D1%81%D0%BD%D0%B0_%D0%B8_%D0%A5%D0%B5%D1%80%D1%86%D0%B5%D0%B3%D0%BE%D0%B2%D0%B8%D0%BD%D0%B0

subkulture. Tu se biraju životne identifikacije koje su rizične, nepovoljne i opasne.“ (Novaković, 

2003:95) 

Nasilje kroz prizmu krize- “Nasilje kao agresivna destruktivnost. Krize se javljaju burno u 

adolescenciji i one su: krize autoriteta, identiteta i krize seksualnosti. Kizna stanja su od bitnog 

značaja za razvoj agresivnosti u tom ili kasnijem životnom dobu, koja ide ka sebi ili od sebe. 

Izrazito dominantan nalaz vršenja delikatne situacije kod ovosa koje sui male kumulitivan stress 

u sociokulturnim promjenama govori o kvantumu stresa koji slama sve odbrambene mehanizme 

I uvodi ličnost u delikt.” (Novaković, 2003:95) 

1.4.Ciljevi istraživanja 

 

1.4.1. Naučni cilj istraživanja 

 

Naučni cilj istraživanja treba da obezbijedi naučna saznanja o problemu nasilja u 

partnerskim vezama mladih. Ovim istraživanjem ćemo dobiti potrebne informacije o uzrocima, 

učestalosti, te posljedicama nasilja u partnerskim odnosima mladih. U ovom istraživanju 

koristićemo naučna saznanja koja su već istražena, ali i proširiti tematiku nasilja u vezama 

mladih, te podići svijest o ovoj tematici koja se tokom godina značajno mijenjala. 

Naučni cilj je tematski obraditi ovaj fenomen i opisati situacije u kojima su mladi žrtve 

nasilja, te dobiti nove informacije  o ovom problemu. 

1.4.2.  Društveni cilj istraživanja 

 

Ova tema u posljednjih nekoliko godina postala je sve opaženija u svijetu mladih ljudi. 

Temu nasilja u partnerskim vezama mladih potrebno je pokrenuti, iz razloga, kako bismo 

povećali kolektivnu svijest o prisustvu nasilja uopšte, a u konkretnom smislu i nasilja u 

partnerskim vezama mladih, te takvog jednog problema, koji se kasnije najčešće odrazi i na 

funkcionisanje i u bračnoj zajednici. Cilj je da se odnosi mladih ne zanemaruju, da se pojavi 

određeni senzibilitet javnosti o ovom problemu, te da ne postoji nikakvo opravdanje za nasilje 

bilo koje vrste, a pogotovo ne u odnosima između mladih ljudi. Ovim istraživanjem ćemo dobiti 

saznanja o tome koji su  najčešći uzroci i posljedice nasilja u partnerskim odnosima mladih, u 

konkretnom slučaju istražujemo pojavnost nasilja u vezama mladih u opštini Rogatica, konkretno 

istraživaćemo u okviru SŠC „ 27. Januar“ Rogatica, te ispratiti pojavnost, oblike te posljedice 

nasilja u vezama mladih.  

1.5. Sistem hipoteza 

Naš sistem hipoteza je pokretač istraživanja. U narednom dijelu biće prikazana generalna i 

posebne hipoteze koje ćemo istraživanjem potvrditi.  

 

1.5.1. Generalna hipoteza 

 

Pretpostavlja se da postoji određena pojavnost nasilja u partnerskim vezama mladih, te da je prati 

kontinurian porast iz generacije u generaciju mladih, u konkretnom slučaju srednjoškolaca. 

1.5.2. Posebne hipoteze 

 

1. Pretpostavlja se da postoji određeni broj mladih koji vrše neki od oblika 

nasilja prema svom partneru. 

2. Neki od uzroka za nasilje mogu biti na individualnom, porodičnom, te socio-

kulturnom nivou. 

3. Na teritoriji opštine Rogatica, konkretno u srednjškolskom centru “ 27. Januar 

“ Rogatica bilježi se porast nasilja u partnerskim relacijama.  

4. Posljedice nasilja se ogledaju kroz fizičke, psihičke /emotivne, ekonomske 

posljedice. 

5. Mladi nemaju povjerenja u nadležne institucije kod prijava partnerskog 

nasilja.  

6. Mladi često nisu u mogućnosti da razgraniče zdrav od nezdravog partnerskog 

odnosa. 

1.5.3. Sistem varijabli 

 

 

1.   Mladi koji su doživjeli nasilje u partnerskoj vezi. 

2. Mladi žrtve fizičkog nasilja od strane emotivnog partnera. 

3. Mladi žrtve psihičkog nasilja od strane emotivnog partnera. 

4. Mladi žrtve seksulanog nasilja od strane emotivnog partnera. 

5. Mladi žrtve digitalnog nasilja od strane emotivnog partnera. 

6. Mlade osobe imaju posljedice nakonvršenog nasilja nad njima. 

1.5.4. Sistem indikatora 

 

Indikatori su pokazatelji stavova hipoteza, u konkretnom slučaju: 

1. Zvanični podaci o pojavnosti nasilja u partnerskim vezama mladih, kao i 

usmeni i pismeni iskazi o njihovom postojanju.  

2. Odnos stručnih službi, institucija i udruženja sa mladima nad kojima je vršeno 

nasilje u partnerskoj vezi. 

3. Neusklađenost potreba i metoda sa stvarnim potrebama mladih osoba koje su 

žrtve nasilja partnerske veze. 

1.6. Način istraživanja 

 

Istraživanje magistarskog rada na temu: “Nasilje u partnerskim vezama mladih” je teorijsko-

empirijsko istraživanje tj. integralno-sintetičko, jer ne favorizujemo posebno nijedan teorijsko-

metodološki pravac. Koristićemo se svim analitičko-sintetičkim metodama, a poseban akcenat 

stavljamo na analizu. Fenomenu kao što je ovaj pristupamo i interdisciplinarno, što se teorijskog 

dijela tiče, koristićemo se odgovarujućom literaturom te zakonodavnim okvirom, što se 

empirijskog dijela, tj. što se iskustvenog dijela tiče koristićemo se saznanjima koja dobijemo od 

žrtava nasilja u partnerskim vezama. 

Kada su u pitanju opšte-naučne metode koristićemo hipotetičko – deduktivnu i statističku 

metodu. Hipotetičko – deduktivnu iz razloga što su nam za proučavanje ovog problema potrebna 

već potvrđena društvena iskustva u različitom vremenu. Hipotetičko – deduktivna metoda se 

koristi kada imamo razna društvena iskustva, u raznom vremenu i od raznih subjekata. 

Statistička metoda u okviru koje ćemo koristiti statističku analizu kao bismo imali releventne 

podatke o tačnom broju registrovanih slučajeva. Statistička metoda primijenila bi se u okviru 

statističkih podataka do kojih smo došli tokom istraživanja. 

Od metoda prikupljanja podataka koristiće se metoda ispitivanja i metoda analize sadržaja 

dokumenata. Postupcima analize sadržaja dokumenata otkrivamo, i definišemo koji su to razlozi 

koji najčešće dovode do pojave nasilja u partnerskim vezama mladih, kako uticati na smanjenje 

uzroka i kako povećati ulogu socijalnog radnika u prevenciji i što boljoj zaštiti mladih. Pisani 

dokumenti koji će nam pomoći u otkrivanju toga su: izvještaji srednjoškolskog centra, izvještaji 

centara za socijalni rad i drugih organizacija koje rade na ovom problemu.                                                                                                                                                  

Metodom ispitivanja koristit ćemo se anketom (anketni upitnik). Ispitivanje će biti 

sprovedeno primjenom ankete sa zatvorenim odgovorima da bismo na što sistematičniji i 

ekonomičniji način i u što kraće vrijeme prikupili podatke i par otvorenih odgovora. Iako su 

predmet ankete po pravilu masovne pojave, smatramo da bismo anketom dobili iskrenije 

odgovore od učenika, jer je anketa anonimna, te samim tim bih ih potaknula na iskrene 

odgovore. U anketnom upitniku su pitanja grupisana po logičkom redoslijedu. Anketna pitanja su 

jasna, konkretna i direktna. Uzorak: Uzorak ispitanika je reprezentativan i namjeran. Obuhvata 

određeni uzorak učenika Srednjoškolskog centra “27.Januar” Rogatica tačnije 53 ispitanika. 

1.7.Naučna i društvena opravdanost istraživanja 

 

Naučna opravdanost istraživanja proizlazi iz njegovog naučnog značaja i 

karakteristika negativnih posljedica koje proizilaze iz nasilja u vezama mladih, a koje utiču 

na mlade kao i negativne pojave kako za pojedinca tako i za društvo u cjelini. Ovo 

istraživanje možemo smatrati naučno opravdano, zbog toga što na ovu temu dugo nisu vršena 

slična istraživanja pa će prema tome dati doprinos i upotpuniti fond naučnog saznanja o 

uzrocima i posljedicama nasilja u vezama mladih. Istraživanje ovog tipa bi moglo da služi 

kao neka vrsta stimulacije i vrsta smjernica za buduća naučna istraživanja i samim time 

pomoći da ne oskudijevamo podacima koji su relevantni za nauku. 

Društvenu opravdanost istraživanja je teško procijeniti, da li će ovo istraživanje 

biti potpuno relevantno za prevenciju i saniranje ovog problema, ipak možemo ostvariti uvid 

i ukazati na ključne ciljeve i probleme. Društvena opravdanost istraživanja proizlazi iz 

naučnog saznanja o predmetu proučavanja, njegovog društvenog značaja i ciljeva, te 

mogućnosti praktične primjene dobijenih rezultata. Ovo istraživanje je društveno opravdano 

jer će obezbijediti rezultate na osnovu kojih bi se mogle da poduzmu konkretne akcije na 

poboljšanju stanja. Putem uloge socijalnih radnika i pedagoga, psihologa, profesora te 

roditelja djece i drugih institucija, odnosno da se društvena zajednica aktivnije uključi u 

rješavanje ovog problema. Na taj način bi se moglo spasiti odnosno preusmjeriti mnogo 

mladih života, koji su zbog narušenih porodičnih i partnerskih odnosa, našli se u nepovoljnoj 

situaciji, zanemareni i zapušteni, ostali prepušteni sami sebi odnosno zbog neadektavne 

reakcije nadležnih institucija u većini slučajeva završavali kao maloljetni prestupnici, a 

kasnije i počinioci krivičnih djela. 

 

 

 

 

 

 

 



27 

 

1.8.Vremensko i prostorno određenje predmeta istraživanja 

 

Vremensko određenje predmeta istraživanja – obuhvaćen je vremenski period od 2021-2023 

godine u cilju što boljeg uvida u navedenu problematiku. 

Uzorkom su prostorno obuhvaćeni učenici od prvog do četvrtog razreda Srednjoškolskog 

Centra “27. Januar” Rogatica iz Rogatice, Republika Srpska, Bosna i Hercegovina, od 14-18 

godina različitih smjerova obrazovanja. 

lI TEORIJSKE OSNOVE RADA 

 

2.1. Položaj mlade osobe u užem i širem socijalnom kontekstu kroz istoriju 

 

U narednom dijelu će biti prikazano kakav je bio položaj djece, tj. mladih kroz istoriju u širem i 

užem socijalnom kontekstu. 

Čovjek je živo biće koje najduže zadržava svoje mlade pored sebe. Ta zavisnost kod drugih 

vrsta nije zabilježena. Obično mladi potomci drugih vrsta, čim su sposobni samostalno da 

funkcionišu, napuštaju porodični komfor. Kroz istoriju se zavisnost koja djeca imaju prema 

roditeljima, pomjera ka zrelijem dobu mladih. Tada djeca preuzimaju donekle ulogu roditelja, 

staraju se o njima sve dok su živi. (Suzić, 2006:40) Tako da danas djeca zavise od roditelja duže 

nego ikad u istoriji, što nije bio slučaj u primitivnim društvenim zajednicama. 

Naše poređenje započećemo od najprimitivnijih društvenih zajednica, pomoću kojih 

možemo pratiti položaj djeteta u porodici. 

„Ljudski čopor u primitivnim zajednicama istorijski je vrlo brzo shvatio da se brojnost članova 

grupe može povezati sa opstankom, sa sigurnošću i ukupnom moći plemena.“ (Suzić, 2006:40) 

Primitivne društvene zajednice uvidjele su da je u većim grupama lakše i sigurnije funkcionisati, 

bila je prisutna podjela rada, djeca su bila uz majke i pripomagala u dnevnim aktivnostima. 

“U feudalno doba ovo saznanje je bilo preneseno na porodicu jer je od brojnosti članova 

porodice zavisila njena ekonomska moć pošto su članovi predstavljali radnu snagu koja može 

dati emocionalnu, socijalnu i materijalnu sigurnost svojim članovima.” (Suzić, 200:40) 

Porodična zajednica je funkcionisala kao jedna ujedinjena sila i težište je bilo na zajedničkom 

prosperitetu. Znanja se nisu prenosila na djecu, edukacija djece je funkcionisala na principu “ 

pokušaja i pogrešaka” većina stečenih znanja djeca su sticala samostalno. Djeca su uglavnom 

bila prepuštena sama sebi ili je brigu o njima vodilo najstarije dijete u porodici. 

“Smrtnost male djece je bila velika, a emocije žaljenja nisu bile intenzivne kao danas jer bi 

na mjestoumrlog djeteta dolazilo drugo, novorođeno. “ (Suzić, 2006:40) Velika smrtnost žena 

na porođaju bila je česta, a tako i novorođenčadi. Siromaštvo većeg sloja društva 

onemogućavala je adekvatnu brigu o majci i novorođenčetu. Razvojem medicine, bolja higijena 

uticala je na naredne generacije, te je sve veći broj bio uspješnih trudnoća i porođaja. Dječiji 

vijek se produžio. U ovom period u porodicama je bio prisutan veliki broj djece, o kojima su 

najčešće vodile brigu samo majke. 

Pojavom industrijskog društva djeca su dobila mogućnost da rade u pogonima, da rade u 

industriji. U početku je ovaj rad bio bezocna eksploatacija jer su djeca bila izdržljivija i brža od 

odraslih te time pogodna za jednostavne radne operacije kod kojih treba brzina, spretnost o 

izdržljivost. Danas, dječiji rad se smatra dehumanizirajućim, Konvencija o pravma djeteta 

(1989)  nalaže “u članu 32. Konvencije da: 1. Države-potpisnice priznaju pravo djeteta da bude 

zaštićeno od ekonomske eksploatacije i od bilo kakvog rada koji je vjerovatno opasan, može 

ometati dječije obrazovanje, ili naškoditi dječijem zdravlju ili fizičkom, mentalnom ili 

društvenom razvoju. 2. Države-potpisnice će poduzeti zakonske, upravne, društvene i 

obrazovne mjere da bi se obezbijedilo provođenje ovog člana. Sa ovim ciljem i uzimajući u 

obzir relevantne odredbe drugih međunarodnih instrumenata, države-potpisnice će naročito: (a) 

Odrediti minimalnu starost ili minimalne starosti za zapošljavanje; (b) Pobrinuti se za 

odgovarajuća pravila o radnome vremenu i uslovima zaposlenja; (c) Pobrinuti se za 

odgovarajuće kazne ili druge sankcije koje će obezbijediti uspješno provođenje ovog člana.” 

(Konvecija o pravima djeteta, 1989) 

“Poznati su revolucionarni potezi Roberta Ovena kojima je on skratio rad djece i 

humanizovao uslove u kojima rade. Kasnije su i drugi industrijalci krenuli ovim putem, jer se to 

pokazalo ekonomski unosnim.” (Suzić, 2006:40) Oven je značajno poboljšao uslove dječijeg 

rada, iz ove perspektive možda i nedovoljno, ali u tom period je to bio značajan korak ka 

poboljšanju uslova dječijeg rada. 

U XX vijeku dijete postaje sve bitniji član porodice, prema Suzić (2006:40) “dijete postaje 

emocionalni i socijalni centar okupljanja članova porodice i zauzima sve veći značaj kao 

osovina porodičnih odnosa.” U odgoj, brigu i vaspitanje djeteta uključeni su svi podjednako, iz 

užeg i šireg socijalnog konteksta.Teži se ka novijim sistemima učenja, sve veća pažnja se 

pridaje i aktivnostima djeteta i nakon škole.  Teži se emocionalnom zadovoljavanju potreba 

djeteta kako bi se dijete pravilno razvijalo u zdrave odrasle, mimo u okviru egzistencijalnih 

potreba. 

“Svjetovno obrazovanje započeto velikim reformama koje se temelje na idejama Jana 

Amosa Komenskog donijelo je potrebu da se porodica brine o školskom uspjehu djece. 

Porodicne pripreme za školu postaju sastavni dio svakodnevnog života.“ (Suzić, 2006:40) Sa 

djetetom se više radi, roditelji djetetu pomažu u učenju, uplaćuju dodatne sekcije i kurseve sa 

ciljem većeg usavršavanja, kroz srednjoškolsko obrazovanje dijete sa roditeljima u većini 

slučajeva planira i nastavak školovanja na nekom od univerziteta. Obrazovanje djeteta iz godine 

u godinu postaje sve veća preokupacija porodice, smatrajući da će na taj način se poboljšati 

položaj djeteta, kasnije odrasle osobe u društvu. Dječiji rad sada gotovo da je potpuno izbrisan, 

u manjim zajednicama BiH, postoje teškoće za zaposlenje odraslih, a kamoli djece. 

Može se reći da je položaj djeteta u porodici i cjelokupnom društvu, naročito u većim 

društvenim zajednicama, se iz vijeka u vijek mijenjao, te da je položaj djeteta sada u XXI vijeku 

znatno povoljniji nego ikada, s tim da postoje načini da se položaj djece dodatno unaprijedi. 

Položaj djece bi trebao da bude podjednak u svim zemljama svijeta, kako i nalaže Konvencija o 

pravima djeteta (1989), te da nema izuzetaka. 

2.2. Nasilje kao društvena pojava 

 

Nasilje se kao složena društvena pojava tumači na vrlo različite načine, pa tako 

postoje, njegova različita teorijska shvatanja i definicije.  

“Nasilje je postojalo oduvijek i uvijek je, kao i danas, jako rašireno u društvu. Ono je 

karakteristika mnogih inteligentnih vrsta i prisutno svugdje gdje se ova bića trude dominirati nad 

drugima.” (Žilić i Janković, 2016:69) Želja za dominacijom prisutna je u mnogim aspektima 

ljudskog funkcionisanja, te upravo ta “trka” u moći može dovesti do sukoba, tj. nasilja. 

 Prema Freudu ocu psihoanalize, agresivnost ima biološku osnovu, a svoju je teoriju 

agresivnosti razvio na tezi o destruktivnom nagonu koji posjeduju sva živa bića. Primijetno je da 

se nasilje javlja u vrlo ranoj dobi, što ide u prilog Freudovoj teoriji. Kod male djece često se 

primjećuje ta agresivnost i destruktivnost koja se javlja u želji da dijete dobije ono što želi, u tom 

uzrastu to je najčešće pažnja. Dijete je ogledalo svojih roditelja, dijete oponaša svoje roditelje, te 

ukoliko dijete posmatra nasilne obrasce u svojoj porodici, vrlo je vjerovatno da će i samo 

oponašati navedene obrasce, čak i u ranom uzrastu. 

Nasilje je svako ponašanje kojem je cilj nanošenje štete drugoj osobi. Može se reći da je 

to potreba u skladu sa gore navedenim za realizacijom osjećaja nadmoći i muškosti, 

preuzimanjem kontrole, te je za to potrebna agresija. Nesumjivo je da pristalice na navedenoj tezi 

zasnivaju uzrok rodnozasnovanog nasilja. 

U nizu definicija tu je i jedna Svjetske zdravstvene orgaizacije koja glasi: “Nasilje je 

namjerno korištenje fizičke snage i moći prijetnjom ili akcijom prema samome sebi, prema 

drugoj osobi, ili prema grupi ljudi ili čitavoj zajednici, što bi moglo rezultirati ili rezultira 

ozljedom, smrću, psihološkim posljedicama, nerazvijenošću ili deprivacijom. “(WHO, 2002:2). 

“Nasilje je složena pojava i može se posmatrati kao stanje koje se u emocionalnom, 

akcijskom ili motivacijskom smislu izražava u prvom redu kao nagon, a zatim kao ljutnja, 

neprijateljstvo, srdžba i sukob te želja za određenim uvažavanjem, pozicijom u društvu i sl.” 

(Žilić i Janković, 2016:69) Za nasilje se može reći da je u nekim sredinama čak oblik neverbalne 

komunikacije.  

 Društvena reakcija na nasilje uslovljenaa je nerijetko statusom žrtve u društvu, te 

sredinom u kojoj se dešava nasilje. Nasilje se često prikriva u patrijarhalnim sredinama. Okolina 

često ne reaguje kada vidi akte nasilja, smatrajući da to “nije njihova briga” i da je to prisutno u  

“ mnogim porodicama” i porodičnim sredinama.  

U današnje vrijeme svjedoci smo da se oblici nasilja neprestano šire, a načini njegove 

manifestacije sve su savršeniji. Na pojavu te načine manifestacije nasilja, između ostalog utiču i 

događaji u političkim, socijalnim, naučnim, obrazovnim i drugim strukturama nekog društva. 

Nasilje je jedno od značajnih naslijeđa ljudske kulture, koje se tokom istorije pojavljuje u 

različitim oblicima. Postavlja se pitanje da li je nasilje posljedica ljudske agresivnosti u 

biološkom smislu ilije nastala kao pojava u društvu i da li je nasilje dio naše kulture. Prema gore 

navedenom reklo bi se da je nasilje, upravo kombinacija tih elemenata.  

U Bosni i Hercegovini, termin nasilja obrađen je kroz Zakon o zaštiti od nasilja u 

porodici (“Sl. Novine FBIH”, broj: 20/13 i 75/21). Ovim zakonom uređuje se zaštita, pojam, 

vrsta i svrha zaštitnih mjera kod nasilja u porodici. 

Zakonom je određeno samo nasilje koje se dešava u porodici, ne i nasilje koje se dešava u 

partnerskoj vezi. 

Članom 4.ovog Zakona određeno je da: 

U smislu ovog zakona smatrat će se da postoji nasilje u porodici ukoliko postoje osnove sumnje 

da su učinjene radnje kojim član porodice nanosi fizičku, psihičku ili seksualnu bol ili patnju i/ili 

ekonomsku štetu, kao i prijetnje koje izazivaju strah od fizičkog, psihičkog ili seksualnog nasilja 

i/ili ekonomske štete kod drugog člana porodice. 

Radnje nasilja u porodici ili prijetnje tim radnjama, u smislu stava 1. ovog člana, su: 

1) svaka primjena fizičke sile na fizički ili psihički integritet člana porodice, 

2) svako postupanje jednog člana porodice koje može prouzrokovati ili izazvati opasnost da će 

prouzrokovati fizičku ili psihičku bol ili patnju, 

3) prouzrokovanje straha ili osobne ugroženosti ili povrede dostojanstva člana porodice ucjenom 

ili drugom prinudom, 



33 

 

4) fizički napad člana porodice na drugog člana porodice, bez obzira na to da li je nastupila 

fizička povreda ili nije, 

5) verbalni napad, vrijeđanje, psovanje, nazivanje pogrdnim imenima, te drugi načini grubog 

uznemiravanja člana porodice od drugog člana porodice, 

6) seksualno uznemiravanje, 

7) uhođenje i svi drugi slični oblici uznemiravanja drugog člana porodice, 

8) oštećenje ili uništenje zajedničke imovine ili imovine u posjedu, 

9) upotreba fizičkog nasilja ili prouzrokovanje straha sa ciljem oduzimanja prava na ekonomsku 

nezavisnost zabranom rada ili držanjem člana porodice u odnosu zavisnosti ili podređenosti, 

10) upotreba fizičkog i psihičkog nasilja prema djeci i zanemarivanje u njihovom odgoju, 

11) fizičko i psihičko nasilje prema starim, iznemoglim osobama i zanemarivanje u njihovom 

njegovanju i liječenju, 

12) nasilna izolacija ili ograničenje slobode kretanja člana porodice i 

13) propuštanje dužne pažnje i nepružanje pomoći i zaštite članu porodice i pored obaveze prema 

zakonu.“( Zakon o zaštiti od nasilja u porodici (“Sl. Novine FBIH”, broj: 20/13 i 75/21)). 

Zakon o zaštiti od nasilja u porodici “ Sl. Glasnik RS”, broj: 102/2012, 108/2013, 82/2015 i 

84/2019) u mnogome se podudara sa Zakonom o zaštiti od nasilja FBiH.  

Član 2  Zakona ističe cilj ovog zakona i glasi: 

“Osnovni cilj ovog zakona je zaštita žrtava nasilja u porodici sprečavanjem i suzbijanjem nasilja 

u porodici, kojim se krše ustavom i zakonima zagarantovana osnovna ljudska prava i slobode.” 

Prema ovom Zakonu, radnje nasilja su: 

“ Radnje nasilja u porodici, u smislu stava 1. ovog člana, jesu: a) primjena sile na fizički ili 

psihički integritet člana porodice ili porodične zajednice, b) postupanje koje može prouzrokovati 

ili izazvati opasnost da će prouzrokovati fizičku ili psihičku bol ili patnju člana porodice ili 

porodične zajednice, v) prouzrokovanje straha ili lične ugroženosti ili povrede dostojanstva člana 

porodice ili porodične zajednice ucjenom ili drugom prinudom, g) verbalni napad, vrijeđanje, 

psovanje, nazivanje pogrdnim imenima, te drugi načini grubog uznemiravanja člana porodice ili 

porodične zajednice, d) seksualno nasilje, đ) onemogućavanje pristupa zdravstvenoj zaštiti i 

njezi, e) praćenje i svi drugi slični oblici uznemiravanja člana porodice ili porodične zajednice, ž) 

namjerno oštećenje ili uništenje imovine člana porodice ili porodične zajednice, zajedničke 

imovine, ili imovine u posjedu, z) uskraćivanje ili oduzimanje prava na ekonomsku nezavisnost 

zabranom rada ili držanje člana porodice ili porodične zajednice u odnosu zavisnosti ili 

podređenosti, i) vaspitanje djece na način ponižavajućeg postupanja, j) oduzimanje djece ili 

izbacivanje iz stana člana porodice ili porodične zajednice, k) iscrpljivanje radom, 

izgladnjivanjem, uskraćivanjem sna ili neophodnog odmora članu porodice ili porodične 

zajednice, l) nepridržavanje odluke nadležnog organa kojom je utvrđen lični kontakt djece sa 

roditeljima, lj) zadržavanje putne isprave ili nekog drugog dokumenta člana porodice ili 

porodične zajednice, m) nasilna izolacija ili ograničenje slobode kretanja člana porodice ili 

porodične zajednice i n) svaka druga radnja koja predstavlja nasilje u porodici ili porodičnoj 

zajednici.” (Zakon o zaštiti od nasilja u porodici Sl. Glasnik RS br. 102/2012, 108/2013, 82/2015 

i 84/2019) 

Manjkavost navedenih Zakona ogleda se u činjenici da nigdje nije pomenuto postupanje 

u slučajevima nasilja u partnerskim vezama mladih. Nasilje u partnerskim vezama mladih je 

često prediktor nasilja u braku. Postojanjem načina postupanja u slučaju nasilja u partnerkoj vezi 

i mjera djelovanja i zaštite uticalo bi se na preveniranje te samu pojavnost te vrste nasilja, 

postojala bi određena zaštita za sve žrtve nasilja. Postojanje stručnih službi, SOS linija i sl. u 

takvim situacijama ponekad nije dovoljno. Svjedoci smo da je nasilje u partnerkim odnosima 

često eskaliralo smrtnim ishodima, o istom smo informisani putem medija, da se isto ne bi 

ponovilo, potrebna je Zakonska regulativa koja se bavi konkretnije tim pitanjem. 

 

 Na osnovu gore navedenog uviđamo da je nasilje vrlo složena društvena pojava i da je 

potrebno detaljno pojašnjenje svih oblika nasilnog ponašanja, više istraživanja i postojanje 

zakonske regulative kako bi se procenat nasilja smanjio na minimum. 

2.3. Nasilje u partnerskim vezama mladih: definicije 

 

Postoje različiti načini definisanja nasilja u partnerskim vezama mladih, u narednom 

dijelu biće izdvojeno nekoliko definisanja navedene društvene pojave. 

U posljednjim nekoliko decenija nasilje u vezama mladih prepoznato je kao “važan 

društveni i javnozdravstveni problem.” Nasilje u vezama mladih kreće se “u rasponu od 

verbalnog i psihičkog nasilja do ozbiljnijih oblika fizičkog i seksualnog nasilja.” (Ajduković, 

2009: 217)  

“U literaturi se o nasilju u vezama, odnosno na “spojevima” mladih govori kao “teen dating 

violence”, a definira se kao fizičko, psihičko/emocionalno i seksualno nasilje čiji je cilj 

zadobivanje moći i održavanje kontrole nad drugom osobomu odnosu mladih. “ (Ajduković, 

2009:2017). Uspostavljanje kontrole i nadmoći nad žrtvom je ključan kod nasilnika. 

Nasilje u vezama mladih često se definiše “u kontekstu stabilnijeg emocionalnog odnosa, i to 

kao prijetnja ili stvarna upotreba tjelesnog, seksualnog ili verbalnog zlostavljanja od strane 

jednog člana nevjenčanog para prema drugome, a u kontekstu ljubavne veze.” (Ajduković, 

2009:217) Navedenu definiciju bismo izdvojili kao jednu od potpunijih i konkretnijih za razliku 

od ostalih definisanja.  

U kontekstu partnerske veze sve više autora navodi da taj odnos ne mora biti nužno stabilan, 

sa dužim trajanjem partnerske veze, taj odnos može biti i jednokratni izlazak, danas su popularne 

i “online dating apps” gdje je takođe prisutan i oblik digitalnog tj. online nasilja. 

Zajedničko je gotovo svim definicijama nasilja u vezama mladih razlikovanje pojavnih 

oblika nasilja tj. vrste nasilja koje je vršeno nad nekim – psihičkog, fizičkog, seksualnog, 

ekonomskog te digitalog nasilja.  

Prema Ajduković (2009:217) psihičko zlostavljanje uključuje “vrijeđanje, ponižavanje, 

kritiziranje, zastrašivanje prekidom veze ili stvaranje osjećaja krivnje kod partnera, namjerno 

uzrujavanje partnera, verbalne i emocionalne prijetnje, izolaciju od prijatelja i obitelji, nazivanje 

različitim pogrdnim imenima i govorenje uvredljivih riječi te kontroliranje odijevanja, ponašanja 

i kretanja. “ Ono uključuje postupke koji ruše samopouzdanje osobe, nasilnici upravo i biraju 

žrtve koje imaju nisko samopouzdanje te dodatno žrtvi ugrožava pozitivnu sliku o njoj. 

Ljubomora je specifični oblik psihičkog zlostavljanja, a često se navodi kao okidač za fizičku 

agresiju. Mladi često ne prepoznaju ljubomoru kao oblik zlostavljanja, već je smatraju izrazom 

ljubavi. Posljedično, izrazito ljubomorno ponašanje mladih iako može dovesti do vrlo teških 

oblika nasilja često ostaje skriveno unutar same partnerske veze. Mnogi srednjoškolci i studenti 

smatraju da je ljubomora glavni uzrok nasilja u vezama mladih. Emocionalno nasilje hrani se 

ljubomorom i posesivnošću nasilnika. Ljubomora se temelji na nesigurnosti, ali mladi je često 

pogrešno tumače kao izraz ljubavi. Nasilnici su ljubomorni zbog toga što su nesigurni i strahuju 

da neće biti voljeni. Veza počinje kao romantična, ali postaje “zatvor” izolacije i kontrole, a 

intenzitet nasilja s vremenom raste. Nasilnik otkriva da mu je ljubomora opravdanje da 

kontroliše osobu koju voli time što je drži u strahu i ovisnu o njemu samome. 

Psihičko nasilje u vezama mladih se najčešće ispoljava kroz izrazito ljubomorno ponašanje. 

Izrazito ljubomorno ponašanje ispoljavaju u sličnom procentu i momci i djevojke. Prednost je 

donekle na ženskoj strani. Prema Perić i Bilotić- Jovanović (2020:11) “svaka treća mlada osoba 

se suočava sa nekim od kontrolišućih ponašanja partnera, kao što su kontrola kretanja, načina 

provođenja vremena ili izbor prijatelja. Jedna od četiri mlade osobe je u vezi bila izložena 

emocionalnom ucenjivanju.” (Perić i Bilotić-Jovanović, 2020:11) U literaturi se često koristi i 

pojam emocionalno zlostavljanje kao sinonim za psihičko zlostavljanje upravo zbog 

emocionalne boli i manipulacija koju žrtva osjeća i trpi zbog takvih ponašanja. Takođe, pokazalo 

se da je psihičko nasilje faktor rizika od pojave fizičkog nasilja. (Ajduković, 2009:217) 

Fizičko zlostavljanje odnosi se na “postupke koji uzrokuju fizičku bol i ozljedu, odnosno, 

različita ponašanja kao što su npr. pljuskanje, grubo guranje, udaranje rukama, nogamai 

predmetima, bacanje predmeta na partnera/partnericu,čupanje kose i ugrizi.“ (Ajduković, 

2009:217) Primjenom fizičke sile, nasilnik pokušava postići osjećaj nadmoći, kod žrtve izaziva 

strah, povrede u cilju uspostavljanja kontrole. 

Seksualno zlostavljanje podrazumijeva “neželjena i neugodna ponašanja seksualne 

prirode.” (Ajduković, 2009: 218) Seksualno nasilje je najmanje prisutan oblik zlostavljanja u 

partnerskim vezama mladih. U vezama mladih, često se svodi na neželjeno dodirivanje, 

neprimjereni komentari na račun izgleda i sl. a u online kombinaciji sa cyber nasiljem, u 

obliku prisile na dijeljenje fotografija, snimaka seksualne prirode i širenjem neistina o žrtvi. 

Rodno zasnovano nasilje je nasilje zasnovano na rodu tj. polu, kao najekstremniji oblik 

rodne nejednakosti, i problem je globalnih razmjera. Iako je nasilje na osnovu pola/roda prisutno 

i u partnerskim vezama mladih, ovom fenomenu se ne pridaje potrebna pažnja. 

2.4. Teorije o nasilju u partnerskim vezama mladih 

 

Razni teoretičari bavili su se temom nasilja u partnerskim vezama mladih, posebno 

adolescenata u posljednjih dvadeset godina u cilju teorijskog objašnjena navedenog fenomena. 

Nasilje u partnerskim vezama mladih predstavlja značajan socijalni tj. društveni problem 

“zbog visoke učestalosti, širokog raspona posljedica koje ostavlja kod mladih osoba izloženih 

nasilnom ponašanju kao i zbog životnog perioda u kojem se događa.” (Dodaj, Sesar i Šimić 

2017: 96) Učestalosti varira u zavisnosti od društvene sredine te s obzirom na pol, a istraživanja 

potvrđuju češću izloženost nasilju od strane partnera kod djevojaka, dok su mladići češće 

počinitelji nasilnog ponašanja. Nasilje je prisutno u svim uzrastima, svim društvenim slojevima i 

u dugoročnom smislu predstavlja prepreku za zdrav brak i porodičnu sredinu. Nasilje 

predstavalja i javnozdravstveni problem. 

Malobrojna su istraživanja koja su analizirala nasilje u partnerskim vezama mladih u 

kontekstu teorijskih pristupa koji ga objašnjavaju. Proučavanje koncepata, dinamike, razvoja 

uzroka i posljedica nasilja u vezama mladih u okviru različitih teorijskih pristupa može imati 

praktičnu upotrebljivost. Pod terminima praktične upotrebljivosti autori Dodaj, Sesar i Šimić 

(2017) navode da se prvenstveno podrazumijeva razvoj “efikasnih preventivnih i intervencijskih 

programa usmjerenih ka suzbijanju ovakvog ponašanja mladih.”( Dodaj, Sesar i Šimić, 2017:69) 

Dakle, svrisishodna i usmjerena istraživanja, tj. istraživanja sa ciljem ka rješavanju navedenog 

problema. 

U narednom dijelu biće pojašnjeni neki od teorijskih modela. Svaki od prikazanih teorijskih 

modela pruža uvid u razumijevanje različitih oblika nasilja. S tim u vezi, povezivanjem 

saznajanja unutar različito oblikovanih teorijskih okvira moguće je pojasniti nasilje kao 

društvenu pojavu. 

2.4.1.Tradicionalne teorije nasilja u intimnim vezama mladih 

 

 

U tradicionalne teorije ubrajaju se: feminističke teorije, teorije socijalnog učenja, te 

teorije individualnih razlika koje imaju zajednički cilj objašnjenje fenomena nasilja u vezama. 

2.4.1.1. Feminističke teorije 

 

Feminističke teorije su danas jedne od najuticajnijih i najrasprostranjenijih teorija o 

uzrocima pojave nasilja u vezama mladih. Poznate su kako užoj tako i široj javnosti. Ove teorije 

pojavu nasilnog ponašanja u vezama pripisuju društvenim faktorima, i to rodnim ulogama, kao i 

polnoj nejednakosti, moći i kontroli. 

“Rodne uloge predstavljaju očekivanja društva koja se povezuju s ponašanjem žene i 

muškaraca.” (Dodaj, Sesar i Šimić, 2017: 97) U tradicionalnim društvenim sredinama 

dominantna rodna uloga muškarca je agresivnost, vodstvo i nezavisnost. Prema Dodaj, Sesar i 

Šimić (2017:97) te dosadašnjih istraživanja u svijetu, pokazuju da mladi muškarci koji se 

ponašaju u skladu sa svojom rodno stereotipnom ulogom, su skloniji zlostavljanju svojih 

partnerki te imaju “internalizirane socijalne norme” koje stavljaju partnerku u nižu poziciju od 

njih i manju socijalnu moć u odnosu na drugog partnera. (Dodaj, Sesar i Šimić, 2017:97) 

Osim utjecaja rodnih uloga, prema feminističkim teorijama “nasilno ponašanje proizlazi 

iz potrebe za kontrolom i moći”. (Dodaj, Sesar i Šimić, 2017:97) Dominacija tj. nadmoć i 

uspostavljanje kontrole u vezi je karakteristika većine teorija. 

Kada se desi situacija da iz određenih razloga muškarci izgube resurse (npr. prihode, 

edukaciju i sl.) ili moć u vezi ili društvu uopšte, mladi muškarci pribjegavaju nasilnom ponašanju 

kao sredstvu za povrat izgubljene moći i vrijednosti kako bi i sebi i drugima potvrdili svoj status. 

Kao žrtve biraju po logičnom slijedu osobe koje su nemoćne da se same zaštite. Kod pojedinih 

muškaraca javlja se kontrolirajuće ponašanje što je često odlika njegove nemoći i nesigurnosti. 

Tu kontrolu ostvaruju ponižavanjem, socijalnom izolacijom i finansijskom ovisnošću partnerke, 

a može biti popraćena fizičkim, psihičkim ili seksualnim nasiljem. Za razliku od potrebe za moći 

i kontrole kao motivacijskih odrednica nasilnog ponašanja mladih muškaraca, kod mladih žena 

nasilno ponašanje najčešće se posmatra kao oblik samoobrane. One koriste nasilno ponašanje s 

ciljem obrane “vlastite ženstvenosti “ kako navode pristalice Feminističke teorije. Nalazi 

empirijskih istraživanja djelomično potvrđuju pretpostavke o kontroli i moći kao motivacijskim 

odrednicama nasilja u vezama mladih u skladu sa dobom. Istraživanja odnosa sociodemografskih 

karakteristika i nasilnog ponašanja takođe idu u prilog feminističkoj koncepciji nasilja kao 

načina sticanja kontrole i moći te pokazuju da su niži socioekonomski status i razina obrazovanja 

povezani s učestalim činjenjem nasilja od strane mladih muškaraca u odnosu na činjenje nasilja 

od strane mladih žena. ( Dodaj, Sesar i Šimić, 2017:97) 

“Suprotno tezama feminističkih teorija, nalazi nekih istraživanja pokazuju da su mlađi 

muškarci i žene podjednako motivirani željom za osjećanjem nadmoći, obranom, tj. potrebom za 

kontrolom, te uticajem ljutnje i ljubomore. Razlog proturječnim nalazima učestalosti pojave 

nasilnog ponašanja između momaka i djevojaka mogao bi se objasniti različitim pristupima 

ispitivanja nasilnog ponašanja.” ( Dodaj, Sesar i Šimić, 2017: 97) 

Uprkos tome što je jedna od najutjecajnijih teorija nasilja, upućuju joj se neki nedostaci. Prvi 

nedostatak se odnosi na oskudnu definiciju rodne uloge, nejednakosti, moći i kontrole. Drugi 

nedostatak vjerojatno proizlazi iz prvog te uključuje  “nedovoljnu empirijsku potvrdu nalaza te 

praktičnu vrijednost preventivnih programa.” Osim navedenog, dodatno ograničenje feminističke 

teorije jeste zanemarivanje “individualnih (npr. konzumacija alkohola) i relacijskih varijabli (npr. 

vještine rješavanja konflikata)” za koje je utvrđeno da imaju utjecaja na činjenje nasilja u vezama 

mladih. Svi navedeni argumenti upućuju na činjenicu da tradicionalan pristup nije dovoljno 

obuhvatan i ne može objasniti sve relevantne aspekte nasilnog ponašanja u vezama mladih. 

(Dodaj, Sesar i Šimić, 2017: 97) 

 

 

 

 

 

 

 

 

 



42 

 

2.4.1.2. Teorija socijalnog učenja 

 

 

Prema teoriji socijalnog učenja, nasilje u vezama mladih, kao što smo učili iz psihologije 

je ponašanje inicijalno naučeno posmatranjem tj. imitacijom ponašanja drugih ljudi u periodu 

djetinjstva u širem i užem socijalnom kontekstu. Teorija pretpostavlja da se djeca od svojih 

roditlelja uče sva ponašanja, pa tako i prisilna i negativna interpersonalna ponašanja koja uče 

kroz nasilne interakcije u vlastitoj porodici. Na primjer, svjedočenje djeteta nasilju u porodici 

vodi prema većoj vjerojatnosti počinjenja nasilja u vezi. 

“Transgeneracijski prijenos nasilja odvija se jer dijete razvija toleranciju prema nasilju 

odnosno prihvaća agresivne oblike ponašanja kao prikladne u rješavanju problema te iste unosi u 

svoje intimne veze.” (Dodaj, Sesar i Šimić, 2017:98) Česti su podaci istraživanja o tome da 

izloženost zlostavljanju u djetinjstvu povećava rizik za nasiljem i izloženošću nasilju u 

partnerskim vezama i intimnim vezama u odrasloj dobi. Premda postoji empirijska podrška ovoj 

teoriji, nedostaju objašnjenja samog procesa razvoja i/ili održavanja nasilnog ponašanja u vezi. 

Polazeći od navedenog, “Riggs i O’Leary su razvili sveobuhvatni teorijski model nasilja u 

intimnim vezama, tzv. pozadinsko-situacijski model (engl. background/situational model) koji uz 

komponente nasilja u djetinjstvu uključuje i brojne druge proksimalne i situacijske odrednica 

nasilja.” ( Dodaj, Sesar i Šimić, 2017:98) 

Prema ovom modelu, postoje dvije odrednice nasilja u vezama mladih, koje autori nazivaju 

pozadinskim i situacijskim odrednicama. “Pozadinske odrednice odnose se na istorijske, 

društvene i individualne karakteristike koje određuju agresivne obrasce ponašanja pojedinca. 

Kategorija pozadinskih faktora nasilja u partnerskim vezama uključuje svjedočenje nasilju ili 

izloženost nasilju u periodu djetinjstva, agresivne karakteristike ličnosti, ranije korištenje 

agresivnih formi ponašanja, psihopatologiju i socijalnu prihvaćenost agresije kao sredstva 

rješavanja konflikata.  Situacijske odrednice nasilja određuju hoće li doći do pojave nasilja u 

partnerskim vezama, a uključuju kako sama riječ kaže situacijske faktore, dakle interpersonalne 

konflikte, zlouporebu psihoaktivnih supstanci, zadovoljstvo vezom, vještine rješavanja problema 

i konfliktnih situacija, komunikacijske vještine, i sl. “ (Dodaj, Sesar i Šimić, 2017:98) Autori 

pretpostavljaju interakcijske učinke pozadinskih i situacijskih faktora u objašnjenju pojave 

nasilja u partnerskim vezama mladih. ( Dodaj, Sesar i Šimić, 2017:98) 

Prema Dodaj, Sesar i Šimić (2017:98) ako se stavi u poređenje transgeneracijski model 

prijenosa nasilja i pozadinsko-situacijski model on osigurava više “holistički pristup u predikciji 

nasilja u mladenačkim vezama.” Nalazi empirijskih istraživanja podržavaju osnovne postavke 

ovog modela o boljem razumijevanju nasilja uključivanjem, uz ranija iskustva nasilja u 

djetinjstvu, različitih pozadinsko/ situacijskih varijabli poput pozitivnih stavova prema agresiji, 

razine konflikata u vezi, načina njihovog rješavanja, sklonosti delinkvenciji i korištenju alkohol. 

“Utvrđeno je da situacijski faktori objašnjavaju veći postotak varijance nasilja u intimnim 

vezama u odnosu na pozadinske faktore.” ( Dodaj, Sesar i Šimić, 2017:98) 

Teorije socijalnog učenja imale su značajan doprinos u razvoju preventivnih programa 

utemeljenim na osnovnim postavkama kognitivno-bihevioralne terapije. U ovakvim 

preventivnim programima nasilje u partnerskim vezama se posmatra kao “naučeno” ponašanje, a 

s počiniteljima nasilja se radi na identifikaciji događaja koji su ih potaknuli na nasilno ponašanje. 

Međutim, prema autorima Dodaj, Sesar i Šimić (2017) “manjkavost pozadinsko-situacijskog 

modela jeste nedostatan broj kognitivnih medijator varijabli (npr. stavovi prema nasilju) u 

objašnjenju odnosa situacijskih, pozadinskih i povijesnih faktora te nasilja u intimnim vezama, 

kao i broj internalnih okidača za nasilje u vezama (npr. nesiguran stil privrženosti, depresivno 

emocionalno stanje pojedinca i sl.)” ( Dodaj, Sesar i Šimić, 2017:99) 

 Jedan od nedostataka socijalne teorije jeste da ne objašnjavaju promjene u nasilnom 

ponašanju tokom vremena. Faktori koji doprinose nasilnom ponašanju ne moraju predstavljati 

one koje održavaju takvo ponašanje. U tom kontekstu, intervencijski programi koji su utemeljeni 

na postavkama ovih teorija nisu se pokazali učinkoviti u radu s pojedincima koji su nasilni prema 

partneru i koji održavaju takvo ponašanje. (Dodaj, Sesar i Šimić, 2017: 98) 

2.4.1.3. Teorije individualnih razlika 

 

Razvijen je veći broj teorijskih pristupa koji pokušavaju objasniti nasilje u vezama 

osobinama ličnosti počinitelja nasilja. U literaturi se najčešće navode dvije grupe teorija koje 

vezuju osobine tj. crte ličnosti i pojavu nasilja u vezama, od kojih je prva tzv. teorija ličnosti, a 

druga teorija tipologija. 

Ove teorije dijele jednu zajedničku hipotezu, a to je da su neodgovarajući stil privrženosti, 

iskustva nasilja u djetinjstvu i/ili impulsivnost su u osnovi nasilnog ponašanja u partnerskim 

vezama prema ovim teorijama.  

2.4.1.3.1. Teorija ličnosti 

 

U okviru teorije ličnosti nasilno ponašanje u vezama posmatra se u kontekstu ličnih  

faktora. Najcitiraniji teorijski model ličnosti je “Duttonov model granične organizacije ličnosti 

(engl.Dutton’s Borderline Personality Organization), koji pretpostavlja da razvoju nasilnog 

ponašanja u intimnim vezama doprinosi nesiguran stil privrženosti, svjedočenje nasilju u 

djetinjstvu i osjećaj stida razvijen u djetinjstvu/adolescenciji.” (Dodaj, Sesar i Šimić, 2017: 99) 

Gore navedena iskustva stvaraju tzv. „nasilnu ličnost“ (eng. abusive personality) koju karakteriše 

dominantno granična organizacija ličnosti, koja posljedično doprinosi pojavi nasilja u vezama. 

(Dodaj, Sesar i Šimić, 2017:99) 

Glavne odrednice granične organizacije ličnosti jesu nestabilnost u interpersonalnim 

odnosima, samopovrijeđivanje, izrazita ljutnja, agresivnost i impulsivnost. Pojedinci s ovakvom 

crtom ličnosti u situaciji prijetnje imaju tendenciju impulsivnog fizičkog reagovanja što rezultira 

nasiljem.  (Dodaj, Sesar i Šimić, 2017:99) 

Mnoga empirijska istraživanja pokazuju da je “nasilje u vezama povezano s poremećajima 

ličnosti (npr. bipolarnim poremećajem, shizoidnim poremećajem i sl.). Teorija ličnosti 

specificirala je osobine ličnosti koje karakteriziraju počinitelja nasilja u vezama i tako stvorila 

osnovu za razumijevanje ličnih odrednica nasilja. Međutim, najveći propust ove teorije se odnosi 

na nemogućnost razumijevanja kombinacija ličnih i situacijskih faktora koji doprinose nasilju. 

Ovaj nedostatak je prepoznat u većini teorija i kao takav problem je poslužio kao osnova za 

razvijanje novog teorijskog pristupa. “(Dodaj, Sesar i Šimić, 2017:99) 

2.4.1.3.2. Teorija tipologije počinitelja nasilja 

 

Ova teorija predstavlja dopunu tj. proširenje teorije ličnosti. Njeni autori 

podržavaju pretpostavku o povezanosti stilova privrženosti, iskustva nasilja u djetinjstvu i crta 

ličnosti s nasilnim ponašanjem. Prema teoriji tipologije, nasilje u partnerskim vezama definisano 

je pomoću “tri distalna i četiri proksimalna faktora.Tri distalna faktora koja određuju pojavu 

nasilja u vezama su genetski faktori, rana iskustva nasilja u obitelji i rana iskustva nasilja s 

vršnjacima. Proksimalni faktori nasilja uključuju nesiguran stil privrženosti, impulzivnost, 

nerazvijene socijalne vještine i pozitivne stavove prema nasilju nad ženama.” (Dodaj, Sesar i 

Šimić, 2017:100) Obzirom na kombinaciju distalnih i proksimalnih faktora moguće je razlikovati 

tri tipa počinitelja nasilja: “obiteljski podtip, disforični/granični podtip i nasilan/antisocijalni 

podtip počinitelja nasilja. Prvi podtip sklon je umjerenom ili slabom nasilju u partnerskim 

vezama i nema prisutne znakove patologije, već probleme s privrženošću. Drugi granični podtip 

pribjegava umjerenom i/ili intenzivnom nasilju i karakterizira ga graničan profil crta ličnosti. 

Treći nasilni/antisocijalni podtip počinitelja nasilja također pribjegava umjerenom i/ili 

intenzivnom obliku nasilja, te uz psihopatološke crte ličnosti ima izražena negativna obiteljska 

iskustva i sklonost rizičnim ponašanjima.” (Dodaj, Sesar i Šimić, 2017:100) 

 Empirijska validacija teorije tipologije potvrđuje tri podtipa počinitelja nasilja, uz postajanje 

dodatnog podtipa definiranog kao počinitelj nasilja nizak na testu antisocijalnog ponašanja. Riječ 

je o podtipu počinitelja koji karakteriše prosječni rezultati na antisocijalnim mjerama ličnosti, na 

mjerama nasilja uopšteno i nasilja u intimnim vezama. “U podskupini disforičnog/graničnog 

podtipa utvrđena je veća zastupljenost žena u odnosu na muškarce. S druge strane, muškarci su 

značajno više zastupljeni u tipologiji antisocijalnog profila u usporedbi sa ženama.” (Dodaj, 

Sesar i Šimić, 2017:100)  

Neke od kritika teorije bile bi da teorija tipologije nudi korisne informacije o obrascima i 

tipovima činjenja nasilja u partnerkim vezama mladih. Rezultati različitih istraživanja pokazuju 

na djelimična preklapanja različitih podtipova što otežava njihovo razumijevanje i korisnost u 

praksi. “Teorija tipologije pruža nedovoljno informacija o etiologiji činjenja nasilja, te 

zanemaruje socijalne faktore (npr. rodne uloge, položaj u društvu) i relacijske varijable (npr. 

dužinu veze, tip veze) kao bitne korelate nasilja u partnerskim vezama mladih. U praktičnom 

pogledu, programi prevencije zasnovani na ovim teorijskim polazištima nisu se pokazali 

uspješnima.“ (Dodaj, Sesar i Šimić, 2017: 100) 

2.4.2. Novije teorije nasilja u intimnim vezama 

 

Novije teorije nasilja u partnerskim vezama obuhvataju modele: dinamično razvojno-

sustavni model, model poticaja/inhibiranja/prinude i kontekstualni model.  

2.4.2.1. Dinamični razvojni-sustavni model nasilja u intimnim vezama 

 

 “Činjenica da na pojavu nasilja značajan utjecaj imaju oba partnera, kao i činjenica da 

postoje varijabilnosti u sklonosti nasilnom ponašanju između parova i tokom vremena, potaknula 

je autore Capalda i Kima na razvoj modela koji pretpostavlja interpersonalnu i dinamičnu 

prirodu nasilja u partnerskim vezama. Model postulira tri faktora koji objašnjavaju nasilje u 

intimnim vezama: razvojni faktori, situacijski faktori i sami odnos s partnerom/ kom. Razvojni 

faktori uključuju genetiku, osobine ličnosti, psihopatologiju i socijalni utjecaj (npr. utjecaj 

vršnjaka), te interaktivno djeluju na pojavu nasilja u vezama. Situacijski faktori (npr. upotreba 

psihoaktivnih supstanci) uključuje one faktore blisko povezane s negativnim reakcijama na 

konfliktne situacije i kao posljedica povećavaju vjerojatnost nasilja u vezama. Konačno, sama 

priroda veze i promjene koje se odvijaju u vezama imaju bitan uticaj na pojavu nasilja. “ (Dodaj, 

Sesar i Šimić, 2017:100) Ovaj model za razliku od drugih modela pruža bolje razumijevanje 

razvoja nasilja tokom određenog vremena kod partnera,  uzima se više faktora u obzir i navedeno 

može imati korisan uticaj pri objašnjenju,  radu i planiranju npr. psihološkog tretmana žrtve 

nasilja, pa tako i nasilnika. Što se tiče primjene modela autori modela prema Dodaj, Sesar i 

Šimić (2017) preporučuju da se procijene razvojni faktori rizika nasilja i kod partnera i partnerke 

budući da su ovi faktori međusobno povezani pri predikciji nasilja, a ujedno i pri predikciji 

ishoda psihološkog tretmana. (Dodaj, Sesar i Šimić, 2017:101) 

Neki aspekti ovog modela provjeravani su longitudinalnim istraživanjima tj. 

istraživanjem u dužem vremenskom periodu. Istraživanje je djelimično i pružilo podršku 

modelu. Tačnije, rezultati istraživanja su pokazali da su iskustvo traume u djetinjstvu, 

antisocijalne karakteristike partnera i depresivni simptomi značajni prediktori tj. pokazatelji 

nasilnih aspekata ponašanja. Kao nedostatak modela autori navode “ površan opis i analiza 

razvojnih faktora i faktora konteksta, što vodi potrebi za detaljnijim opisom i doradom samog 

modela.” (Dodaj, Sesar i Šimić, 2017:101) 

2.4.2.2. Model poticaja/prinuđivanja/inhibiranja nasilja u partnerskim vezama  

 

 

Model poticaja/prinuđivanja/inhibiranja (engl. Instigating/Impelling/Inhibiting) autora Finkel 

(2007) jedan je od relativno novijih modela koji objašnjava nasilje u intimnim vezama, a njegova 

je osnovna pretpostavka “da u intimnim vezama muškarci i žene učestalo doživljaju nasilne 

impulse prema partneru/ici koji nužno ne moraju rezultirati agresivnom reakcijom. “(Dodaj, 

Sesar i Šimić, 2017:101) Prema navedenom, kroz različite životne situacije partneri bivaju 

potaknuti određenim situacijama koje izazivaju nasilne reakcije, kod nekih osoba, koje nekada 

uspijevaju da kontrolišu, a nekada ne. 

Prema ovom modelu, “odluka da se počini nasilno ponašanje prema partneru određena je 

sljedećim faktorima: a) stimulirajućim okidačima (engl. instigating triggers), b) snagom 

inhibiranja nasilja (engl. violence-inhibiting forces) i/ili snagom poticanja nasilja (engl. violence-

impelling forces).” (Dodaj, Sesar i Šimić, 2017:101) 

Prema radu autora Dodaj, Sesar i Šimić (2017) situacijski okidači odnose se na događaje koji 

provociraju partnera, npr. nelojalnost. Ti okidači automatski djeluju na misli, fiziologiju i 

ponašanje. Takva ponašanja mogu biti predispoinzirajući faktor za nasilje kod osoba koje imaju 

agresivnu ličnost. Faktori koji povećavaju rizik nasilja se odnose na bihevioralnu tj. ponašajnu 

potrebu za nasiljem kao rezultat ljutnje izazvane stimulirajućim okidačima. Neki od ovih faktora 

koji povećavaju rizik su svjedočenje nasilju u djetinjstvu, te osobine ličnosti poput neuroticizma, 

narcizma, granične ličnosti i slično. Faktori koji inhibiraju nasilje (npr. visoka samokontrola, 

empatija) su oni koji nadjačavaju nasilne impulse prema partneru, tako u situaciji aktivacijom 

samoregulirajućih mehanizama naboj se stišava i rezultira nenasilnim ponašanjem. “U slučaju da 

agresivni impulsi, formirani interakcijom stimulirajućih okidača i faktora nasilja, pređu 

relevantni prag tolerancije, pojedinac će biti sklon nasilju uprkos aktivaciji samoregulacije. 

Prednost modela jeste uvođenje samoregulirajućih mehanizama na osnovi koje se može 

zaključiti da su procesi poput impulzivnosti i intenzivnih doživljaja emocija usko povezani s 

nasiljem. Također, model je relativno fleksibilan i kao takav uključuje brojne individualne i 

situacijske faktore rizika za nasilno ponašanje. Ipak, glavni nedostatak koji se upućuje ovom 

modelu je arbitrarno određenje čimbenika rizika koji doprinose ili inhibiraju nasilje.  Model 

također ne uzima u obzir dijadne odnose partnera i partnerice koji su važni, u konfliktnim 

situacijama.” (Dodaj, Sesar i Šimić, 2017:100)  

U konačnici, premda je najsveuobuhvatni model objašnjanja nasilja u vezama, za sada još 

uvijek nije empirijski provjeravan i vjerojatno će u skoroj budućnosti potaknuti brojna 

istraživanja u okviru teme našeg istraživanja. (Dodaj, Sesar i Šimić, 2017:101) 

2.4.2.3. Kontekstualni teorijski model nasilja u intimnim vezama  

 

Autori kontekstualnog modela Bell i Naugle (2008) su predložili model nasilja u intimnim 

vezama, koji je kombinacija postavki teorija socijalnog učenja i bihevioralnih teorija. Dakle, 

model predstavlja kombinaciju naučenog nasilnog ponašanja i poteškoća u regulaciji ponašanja 

prilikom delikatnih, trigerujućih situcija. Prema ovom modelu, kontekstualni faktori su “glavne i 

neposredne odrednice nasilja u intimnim vezama.” Prema Dodaj, Sesar i Šimić (2017:102)“ u 

kontekstualne faktore nasilja ubrajaju se: a) antecedenti, b) motivacijski faktori, c) 

diskriminativni podražaji, d) verbalna pravila, e) repertoar bihevioralnih vještina i f) 

posljedice.”(Dodaj, Sesar i Šimić, 2017:102) 

Za svaku pojedinu navedenu grupu kontekstualnih faktora, navedeni autori su ponudili listu 

potencijalnih odrednica, te adekvatna pojašnjenja navedenog. “Antecedenti su stimulativni 

događaji, situacije ili okolnosti koje prethode nasilnom ponašanju u intimnim vezama. Tri su 

osnovne vrste antecedenata: distalni antecedenti, statični antecedenti i proksimalni antecedenti. 

Distalni antecedenti (npr. iskustvo nasilja u djetinjstvu, nesiguran stil privrženosti i sl.) 

predstavljaju indirektne odrednice nasilja u djetinjstvu. Statični antecedentni (npr. osobine 

ličnosti, psihički poremećaji i sl.) odnose se na stabilne odrednice nasilja u intimnim vezama. 

Proksimalni antecedentni (npr. verbalna agresija, potencijalni stresori i sl.) su faktori koji su 

situacijski specifični za pojavu nasilja u intimnim vezama.“ (Dodaj, Sesar i Šimić, 2017:102) 

Prema navedenim autorima, proksimalni antecedenti imaju najveći utjecaj na pojavu nasilja u 

odnosu na druga dva antedenta tj. distalne i statične antecedente. “Kategorija diskriminativnih 

podražaja (npr. prisutnost drugih vrsta argumenata za vrijeme sukoba) odnosi na podražaje koji 

određuju hoće li se nasilje u vezama nastaviti. Motivacijski faktori, kao što su upotreba 

psihoaktivnih supstanci, intenzitet ljutnje ili ljubomore, agresija, određuju posljedice nasilja. 

Verbalna pravila (npr. korištenje agresije u svrhu rješavanja konflikata) ukazuju na potencijalne 

posljedice nasilja u intimnim vezama. Repertoar bihevioralnih vještina u ovom modelu ukazuje 

na postojanje vještina koje mogu doprinijeti uspješnom rješavanju konfliktnih situacija.” (Dodaj, 

Sesar i Šimić,2017:102)  

U konačnici, posljedice nasilja dijele se na one koje povećavaju ili umanjuju vjerojatnost 

pojave nasilja u partnerskim vezama. “Prednost je ovog modela što uzima u obzir promjenjive 

odrednice nasilja u intimnim vezama. Njihovo uzimanje u obzir posebno je važno u 

intervencijskom smislu zato što pomaže identifikaciji okidača nasilja za vrijeme provedbe 

postupka kliničke procjene i daljnjeg tretmana.” (Dodaj, Sesar i Šimić, 2017:102) Međutim, 

prema Dodaj, Sesar i Šimić (2017:102) nedostatak ovog modela je nedostatak empirijske 

provjere kao i kod većine drugih teorija. Još jedan od nedostataka koji se upućuju se odnosi na 

pretpostavku da svaki kontekstualni faktor ima podjednaku važnost u predikciji nasilja, za šta je 

realno mala vjerovatnoća. Stoga su potrebna daljnja istraživanju u ovom podruju posebno u 

dijelu određenja empirijske, ali i “kliničke važnosti svakog od kontekstualnih faktora o kojima 

postulira ovaj model.“ (Dodaj, Sesar i Šimić, 2017: 102)  

2.5. Uzroci  i posljedice nasilja u vezama mladih 

 

U pogledu uzroka nasilnog ponašanja i rizika te posljedica nasilja postoji određena 

povezanost. Pregled više različitih istraživanja na navedenu temu upozorava na nekoliko grupa 

faktora rizika za doživljavanje i činjenje nasilnog ponašanja u vezama mladih prema partneru. 

Treba naglasiti i da su čimbenici rizika za doživljavanje i činjenje nasilnog ponašanja isti. Kao 

skup svih dosada navedenih uzroka i posljedica te čimbenika rizika sve se može svesti na tri 

moguća faktora rizika za pojavu nasilja su: 

 individualni faktori: nisko samopouzdanje i samopoštovanje, nesigurna ili preokupirana 

privrženost ljubavnom partneru/partnerki, iskustvo viktimizacije u primarnoj porodici, 

potreba za dokazivanjem u vezi pod “svaku cijenu”, pretjerana ljubomora, stereotipna 

uvjerenja o muško-ženskim odnosima, neprepoznavanje određenih ponašanja u vezi kao 

nasilja, nepoznavanje svojih i tuđih prava u vezi, pozitivan stav o nasilju kao načinu 

rješavanja nesuglasica te konzumacija alkohola/droge. 

 interpersonalni faktori: slabe komunikacijske vještine i teškoće u izražavanju osjećaja te 

slabe vještine rješavanja sukoba pregovaranjem. 

 faktori rizika na nivou zajednice/društva: pozitivan odnos vršnjaka prema nasilju, 

medijske poruke o prihvatljivosti nasilja u partnerskim odnosima, količina nasilja u 

društvu i tolerantan odnos društva prema nasilju. (Ajduković i Ručević, 2009:219) 

 

Posljedice nasilja u partnerskim vezama mladih mogu da se ogledaju kroz gubitak 

samopouzdanja, poremećaje ishrane, upotreba psiho-aktivnih supstanci, gubitak povjerenja u 

odnosima sa ljudima, depresija, izolacija, te čak i suicid. (Ajduković i Ručević, 2009:219) 

Različita istraživanja navode niz nepovoljnih učinaka izloženosti nasilju u vezama mladih – od 

povećane zlopotreba PAS, alkohola, poremećaja ishrane, bulimija, anoreksija,”bodydismorfia” i 

sl., rizičnoga seksualnog ponašanja, ne korištenje zaštite, nepoznavanje zdravih obrazaca 

seksualnog ponašanja, pa do depresivnih stanja te u konačnici pokušaja suicida. Kao posljedice 

se još navode gubitak samopouzdanja, loša slika o sebi, osjećaj nesretnosti, depresija, povlačenje 

od prijatelja (izolacija), gubitak povjerenja u mogućnost ostvarivanja dobre veze sa bilo kim iz 

svoje uže ili šire socijalne zajednice, zdravstvene teškoće koje mogu biti neposredne (npr. bol 

zbog udarca) ili posredne (npr. teškoće s probavom, glavobolje i sl.), teškoće s koncentracijom, 

teškoće sa spavanjem, povećana upotreba alkohola, te povećano uzimanje sredstava za smirenje. 

(Ajduković i Ručević, 2009:219) 

Djevojke u nasilnim vezama u značajno su većem riziku od zavisnosti i rizičnoga polnog 

ponašanja. Srednjoškolke koje su žrtve nasilja u vezama mladih su rizičnije da pokušaju suicid, a 

rizičnije da će ostati trudne nego njihove vršnjakinje koje nisu u nasilnoj vezi. Ponekad muškarci 

neželjenim trudnoćama partnerke pokušaju zadržati u cilju još veće kontrole. Pokazalo se da 

djevojke koje su iskusile nasilje u vezi češće izjavljuju da se osjećaju tužno ili beznadno, 

odnosnoda su razmišljale o pokušaju ili su pokušale samoubistvo, a također su rizičnije za to da 

se umiješaju u sukobe ili da nose oružje sa sobom u cilju samoodbrane u slučaju potrebe. Mladići 

koji su doživjeli nasilje u vezi imaju veći rizik od upuštanja u tučnjave, a kao i djevojke skloniji 

su iskazivati da se osjećaju tužnima, beznadnima te su rizičniji za ovisnosti i anksioznosti, 

depresije i posttraumatskistresni poremećaj. 

Uz to što se radi o nasilju kao takvom, nasilje u vezama mladih je problem jer je 

povezano s drugim rizičnim ponašanjima mladih (tučnjave, opijanje, preuranjena seksualna 

aktivnost, pokušaji suicida). “Kod djevojaka su prisutni i neki specifični dugoročni nepovoljni 

ishodi kao što su npr. hronične boli, gastrointestinalni problemi, depresija, posttraumatskistresni 

poremećaj te neželjena i rizična trudnoća. Također se pokazalo da su prediktori seksualnog 

nasilja nad djevojkama depresija i iskustvo vršnjakinja s nasiljem u vezi. Kod mladića su 

prediktori fizičkog nasilja ranija viktimizacija, iskustva vršnjaka s nasiljem, nisko 

samopouzdanje te zloupotreba alkohola. I kod mladića i kod djevojaka istorija nasilja u ranijim 

vezama je značajan prediktor aktualne izloženosti nasilju.” (Ajduković, Ručević, 2009:219) 

Kada nasilja nema u aktuelnoj vezi, neki mladi koji su doživljavali nasilje u prethodnim vezama 

takvu vezu smatraju “dosadnom” jer nema stalnih “bljeskova” u vezi. 

“Nasilje u vezama je značajan faktor rizika za mentalno i tjelesno zdravlje te socijalno 

funkcioniranje mladih. Stoga i treba biti prepoznato kao važan javnozdravstveni problem.“ 

(Ajduković i Ručević, 2009:219) 

Iz navedenog izvodi se zaključak da postoji više različitih uzroka zašto jedan od partnera vrši 

nasilje nad drugim partnerom u partnerskoj vezi, uslovljeni su sa više različitih faktora. 

Proživljeno nasilje u vezama mladih, na žrtvu nasilja utiče na više različitih načina, od onih koji 

su na prvi pogled banalni, do čak pokušaja suicida ili izvršavanje istog. Važna je opšta svijest o 

navedenom problem, osnovni cilj treba da bude prevencija nasilnih ponašanja, ukoliko se takvo 

ponašanje spriječi ili zaustavi u ranom uzrastu, velika je vjerovatnoća zdravih obrazaca 

ponašanja u braku.  

2.6. Tipovi ličnosti nasilnika/ca u partnerskim vezama 

 

Dugogodišnja istraživanja istraživača iz raznih oblasti, došla su do rezultata kojima se navodi 

da postoji određena povezanost između određenih crta, tj. tipova ličnosti, a koje mogu ukazivati 

na moguću pojavu nasilja u partnerskim vezama mladih. 

Neke od karakteristike zlostavljača koje se mogu javiti u partnerskim vezama obzirom na tip 

ličnosti prema internet članku Psihologija zlostavljanja Zavoda za javno zdravstvo Dubrovačko 

neretvanske županije: 

 Slabije razvijene sposobnosti rješavanja problema- Osobe koje imaju određene principe i 

smatraju da ne postoji drugačiji način sagledavanja i rješavanja problema. Odnosno 

nedostatak mentalne fleksibilnosti u pronalaženju rješenja za nastale poteškoće, izlazak iz 

zone komfora, sve doživljavaju kroz dva ekstrema dobro ili loše, crno ili bijelo. Takve su 

osobe obično odgajane u vrlo strogim uslovima i pravilima, gdje greška nije bila opcija. 

 Rigidnost-Čvrsto se drže svojih stavova. U svojim razmišljanjima su jako rigidni, 

nedostupni korekciji, uvjereni kako su u pravu bez ikakve mogućnosti da prihvate 

mišljenje drugačije od njihovog. Za takve osobe kompromis i pregovori ne postoje.  

 Nisko samopoštovanje-Propusti u brizi nad djetetom u ranom uzrastu utiče na cjelokuoan 

njegov život pa tako in a odnose koje stvara kasnije kroz život. Ako roditelji ne razvijaju 

kod djeteta osjećaj samopouzdanja i poštovanja,dijete, a kasnije mlada osoba lošom 

slikom o sebi može uticati na druge ljude. Nedostatak samopoštovanja i loša slika o sebi 

su osobine koje svoje temelje dobijaju tokom djetinjstva, zbog čega se pretpostavlja da su 

i zlostavljači u djetinjstvu uglavnom bili i sami žrtve zlostavljanja. Često nisu svjesni loše 

slike o sebi koju imaju, te umjesto da rade na sebi, da iskorijene taj problem, oni biraju 

agresivne obrasce ponašanja prema drugima. 

 Poteškoće u komunikaciji- Slabe komunikacijske vještine utiču između ostalog in a 

uspostavljanje odnosa sa drugim ljudima, pa tako is a izražavanjem osjećanja. Bijeg od 

konflikata realizuju korištenjem pasivne agresije. Pasivno agresivni obrasci ponašanja 

onemogućuju uspostavljanje i održavanje kvalitetne komunikacije s drugima. Imaju vrlo 

nisku razinu asertivnosti, nemaju razvijenu sposobnost jasnog iznošenja svojih mišljenja i 

očekivanja. Svoj autoritet nastoje održati “silent tretmentom”, pokazujući ljutnju, 

nepromjenjivost u mišljenju, te agresijom. 

 Emocionalna ovisnost- Nerijetko to su i  osobe koje ne umiju da lako funkcionišu u 

društvenim sredinama, pa tako kada nađu žrtvu, svu svoju negativnu pažnju baziraju 

upravo na nju. S obzirom na gore pomenute karakteristike, imaju poteškoća u 

uspostavljanju bliskih odnosa s drugim ljudima zbog čega se u potpunosti vežu i razviju 

ovisnost o svom partneru kao jedinom izvoru intimnosti i bliskosti. S vremenom 

postavljaju sve veće emocionalne zahtjeve prema partneru što dodatno otežava i narušava 

odnos. Nisu u mogućnosti da pruže ni dio onoga koliko zahtjevaju od žrtve, a kada ona 

nije u prilici da to pruži javlja se novi talas frustracije. 

 Potreba za preuzimanjem kontrole-Manipulatori pokušavaju na sve načine da žrtvu 

potpuno izoluju iz njene društvene sredine kako bi sa njome mogli lako manipulisati. 

Onog momenta kada osjete da su preuzeli željenu kontrolu, žrtvi i pokažu svoje pravo 

lice. Zlostavljači često imaju potrebu preuzeti kontrolu nad osjećajima i svim segmentima 

života žrtve i s vremenom razviju ekstremni nadzor i ljubomoru. 

 Nizak prag tolerancije na frustraciju- Nemogućnost kanalisanja negativnih osjećanja, 

poput srdžbe. Opšte nezadovoljstvo i javlja sklonost ka stalnoj frustraciji i slabije 

razvijena sposobnost kontrole impulsa rezultiraju tim da sva nezadovoljstva i ljutnju koju 

dožive i izvan porodičnog okruženja (u socijalnim odnosima s drugim ljudima, npr. u 

školia, na poslu itd) prazne kroz nasilno ponašanje prema žrtvi. 

 Nedostatak empatije- Kod takvih osoba altruizam, a ni saosjećanje nisu principi. Te 

osobe nemaju razvijenu sposobnost kontrole vlastitih emocija te vrlo slabo ili gotovo 

nikako nemaju razvijenu empatiju. Nisu sposobni izraziti vlastite emocije niti suosjećati s 

drugim ljudima zbog čega vrlo često niti ne osjećaju krivicu i žaljenje zbog boli koju 

nanose drugoj osobi. 

 Zavodljive laži - Moć i kontrolu nad svojim žrtvama postižu kroz manipulaciju, 

zavođenje i davanje lažnih obećanja, spremni su igrati bilo koju ulogu i odglumiti sve što 

je potrebno kako bi nastavili manipulisati partnerom. Manipulatori ne biraju sredstvo da 

dođu do svoga cilja.  

2.6.1. Mračna trijada ličnosti  

 

 

Jedan od konstrukata u psihologiji ličnosti, koji je u posljednje vrijeme zaokupio pažnju 

istraživača, naziva se mračnom trijadom ličnosti (engl. Dark triad of personality) kojim se 

objašnjavaju crte ličnosti kao prediktori nasilja u vezama. Mračna trijada ličnosti je concept, 

proizašao iz rada Paulhusa i Williamsa (2002) pod nazivom “ Journal of research in personality”, 

koncept se sastoji od tri empirijski preklapajuće komponente; makijavelizma, narcizma i 

psihopatije. One se prema Kuncu (2015) odlikuju u “društveno zlonamjernom karakteru i 

ponašajnim sklonostima ka samoreklamiranju, emocionalnoj hladnoći, dvoličnosti i agresivnosti. 

“(Kunc, 2015:6) Mračne crte ličnosti su u istraživanjima generalno procjenjivane socijalno 

nepoželjnima, korisnima za pojedinca, ali štetnima za druge ljude. Može se reći da je concept 

ovih crta ličnosti okrenut  u odnosu prema sebi u pozitivnom kontekstu dok je odnos prema 

drugima okrenut u negativnom kontekstu. “Osobe s izraženom crtom makijavelizma, narcizma i 

psihopatije odlikuju se hladnim, pragmatičnim i nemoralnim mišljenjem, strateškim i 

dugoročnim planiranjem, motivisanošću ka moći i novcu te obmanjivanju i iskorištavanju drugih 

ljudi.” (Kunc, 2015:6) To su osobe koje misle da se “svijet vrti oko njih”. Uvijek sebe 

postavljaju na prvo mjesto i daleko ispred drugih. Umanjuju vrijednost drugih iz svoje okoline. 

“Vjeruju u interpersonalnu manipulaciju kao ključ životnog uspjeha, imaju izraženo 

upravljanje dojmovima te su slabo prosocijalno orijentirane. Često su opisivani kao iznimno 

egoistični, oštri i hiperkritični, ali hvaljene vođe.” (Kunc, 2015:6) To su osobe koje koriste 

manipulaciju kao sredstvo ostvarivanja svog položaja u društvu. Podcjenjujući druge, sebe ističu, 

te stvaraju drugima mišljenje da su u svemu superiorniji. “U kontekstu međuljudskih odnosa, 

makijavelizam je povezan s problemima s intimnošću, socijabilnošću te potrebom za 

ostvarivanjem kontrole u odnosima s drugim ljudima.” (Kunc, 2015:6) Teško ostvaruju zdrave 

socijalne kontakte, ni u jednom odnosu se ne daju na iskren način.  Centralni karakterni elementi 

psihopatije uključuje “visoku impulzivnost i traženje uzbuđenja kao i nisku empatiju i 

anksioznost. Takve osobe su često uključene u delinkventna ponašanja i pokazuju tendenciju ka 

agresivnim filmovima, nasilnim sportovima i videoigrama, te internetskoj pornografiji i 

hakovanju.” (Kunc, 2015:6) Može se reći da su ovo česte pojave kod adolescenata, ovim se 

otvara novo pitanje, kontole sadržaja koji mladi prate. Pornografija i videoigre, stvaraju mladima 

pogrešnu sliku o stvarnosti. Razvijaju pogrešna uvjerenja o odnosima među ljudima, seksualnosti 

i sl. Pojedinci koji imaju psihopatske crte ličnosti su, takođe, skloniji počinjavanju fizičkog 

nasilja te nasilja u partnerskim vezama. Osobe sklone narcizmu imaju tri gkavna konstrukta a to 

su želja za kontrolom, nadmoći tj.  domanicijom i potvrđivanjem. Egocentrizam je prisutan u 

svim aspektima djelovanja. “Konstrukt narcizma, kao crte ličnosti, prvi puta je proizašao iz 

pokušaja da se opiše subklinička verzija poremećaja ličnosti kakav je definiran prema DSM-u. 

Facete koje su zadržane iz kliničkog poremećaja su grandioznost, privilegiranost, dominantnost i 

nadmoć nad drugima. Autori opisuju narcizam kao varijablu ličnosti koju karakterizira želja za 

dominacijom, egzibicionizam, iskorištavanje drugih ljudi te osjećaji superiornosti i nadmoći.” 

(Kunc, 2015:6) Možemo reći da nije začuđujuće da je i narcizam, dugoročno gledajući, 

negativno povezan s kvalitetom međuljudskih odnosa i nastankom nasilja u partnerskim vezama 

mladih.  

Rezultati istraživanja pokazuju da prema Kunc (2015) “…muškarci i žene koji postižu visok 

rezultat na skalama psihopatije i makijavelizma imaju ograničenu sposobnost samokontrole, 

probleme s koncentracijom te ne razmatraju dovoljno buduće posljedice svog ponašanja. Na 

smanjeno zadovoljstvo životom te na lošiju kvalitetu intimnih veza takvih osoba znatno utječe 

visoka potreba za dominacijom, niska ugodnost i smanjena potreba za povezanošću s drugima.” 

(Kunc, 2015:6) Navedeno ostavlja negativne posljedice na kvalitet partnerskih veza za koje je 

ključno interakcija, poštovanje, razumijevanje, visoka stopa intimnosti, strasti i predanosti. 

Takve osobe imaju površne odnose koje zasnivaju na želji za kontrolom preko površnog šarma i 

često se čine privlačnima potencijalnim partnerima oni posjeduju nižu emocionalnu inteligenciju 

i empatiju, a ona je ključna za regulisanje razine stresa, dobro psihološko funkcioniranje te 

kvalitetno funkcioniranje socijalnih odnosa. Kada to u partnerskom odnosu izostane, žrtva nije u 

mogućnosti da izrazi svoja osjećanja, konstantno se umanjuje vrijednost situacija u kojima se 

nađe, te žrtva se polako povlači i emocionalno “zatupljuje”. Narcisi korsite tihu agresiju kojom 

zbunjuju žrtvu i uništavaju njeno samopouzdanje. Kontrolu koriste kao taktiku ten a taj način 

emocionalno zlostavljaju žrtvu što kod žrtve izaziva anksioznost i to prestavalja vid 

manipulacije. Narcizam je “najmanje averzivan od komponenata mračne trijade, no također se 

negativno povezuje s empatijom i kvalitetom interpersonalnih odnosa.” (Kunc, 2015:6) Ne može 

se reći za narcizam da je potpuno negativan, samopouzdanje, šarmantnost, strastvenost, 

autoritarnost i samodostatnost kao dio te crte ličnosti mogu se opisati kao socijalno poželjne 

komponente narcizma, dok prinudna ponašanja, zlostavljanje, izbjegavanje razgovora i 

manipulacijai te iskorištavanje drugih ljudi trajno narušavaju kvalitet svih odnosa pa tako i 

partnerskih odnosa, ponekad uzrokujući konflikte u njima. Konflikt, kako smo ranije naveli je 

pogodno tlo za javljanje nasilja. Visoko i nestabilno samopoštovanje česta je pojava kod 

narcisoidnog tipa ličnosti te su često prisutne agresivne reakcije kod takvih osoba kad se suoče s 

uvredom ili kritikom koja predstavlja prijetnju nestabilnoj slici koju imaju o sebi. Zato im je 

potrebna stalno potvrđivanje i pažnja kako bi unaprijedili sliku o sebi. To bi takođe mogla biti 

jedna od situacija u kojima se može javiti neki od oblika nasilje, česta pojava u konkretnom 

slučaju je pasivna agresija i izolacija. Za razliku od njih, pojedinci s psihopatskim crtama ličnosti 

češće reaguju nasiljem na upućenu fizičku prijetnju, osobe kod kojih preovladava narcizam kao 

crta ličnosti, najčešće se njihovi nasilni obrasci svode na psihološko nasilje. Prema Kunc (2015) 

u nizu istraživanja pokazano je da se učesnici istraživanja koji postižu više rezultate na mračnoj 

trijadi ličnosti “žele osvetiti onima koji su ih povrijedili ili uvrijedili, da uznemiravaju i uhode 

svoje partnere, provode u djelo svoje devijantne seksualne fantazije te su skloni započinjanju i 

održavanju veza koje su štetne, neproduktivne i ponekad opasne. “(Kunc, 2015:6) Dimenzije 

ličnosti mračne trijade su, osim navedenoga, povezane sa specifičnim strategijama zadržavanja 

partnera, koje se odlikuju neuravnoteženim kontaktima sa partnerom, kontrole koje uključuju 

poticanje ljubomore kod partnera, zbog stalne želje za pažnjom i potvrđivanjem, emocionalnu 

manipulaciju u obliku tzv. “silent tretmant”-a te verbalne signale posjedovanja partnera. (Kunc, 

2015:6)  

Prema navedenom može se zaključiti da određene crte ličnosti mogu biti pokazatelj mogućeg 

nasilnog ponašanja u partnerskoj vezi. Otežavajuća okolnost je što takve osobe biraju mlade 

ljude ili mladi ljudi često za partnera nalaze osobe koje su starije od njih i često u tom uzrastu 

nisu u mogućnosti da prepoznaju crte ličnosti koje utiču na razvoj neke vrste nasilja. Tada mlada 

osoba iz takvih crta ličnosti “izvlači” samo ono najbolje, kao što autoritarnost i samodostatnost. 

Onog momenta kada uvide o kakvoj se osobi radi, već prođe neki period a uticaj na svaku osobu 

je individualan, kao i sam proces sazrijevanja i mogućnost procjenjivanja osoba i situacija. 

2.6.2. Petofaktorski model ličnosti  

 

Model koji je najčešće korišten za opisivanje crta ličnosti, te je uopšteno najprihvaćeniji u 

psihologiji ličnosti, je upravo petofaktorski model ličnosti (engl. Big Five Personality Traits) 

Coste i McCrea iz 1987. godine. On se sastoji od pet temeljnih dimenzija ličnosti: ekstraverzije, 

savjesnosti, ugodnosti, neuroticizma i otvorenosti prema iskustvu. (Kunc, 2015:8) 

 

Izvor: On the Use of the Big Five Model as a SEL Assessment Framework 
By: Dana Murano, Jason Way, Cristina Anguiano-Carrasco, Kate E. Walton, and Jeremy Burrus; 

Center for Social, Emotional, and Academic Learning, ACT, Inc. (2018) 

 

Velikih pet: Ugodnost/ prijanost, Savjesnost, Ekstraverzija, Otvorenost prema iskustvu i 

Tolerancija na stress. (engl. Big Five: Agreeableness, Conscientiousness, Extraversion, 

Openness, and Stress Tolerance.) 

 

“Temeljne crte su nekognitivne, vremenski stabilne i, u odnosu na karakteristike uzorka, 

stabilni konstrukti koji mogu objasniti najveći dio varijance individualnih razlika.” (Kunc, 

2015:8)  

Na temelju gore navedenih dimenzija može se predvidjeti i opisati spektar različitih 

ponašanja pojedinca koje su uslovljene crtama ličnosti. Takođe, logično je pretpostaviti da se na 

temelju navedenih pet osobina ličnosti, mogu predvidjeti i sklonost nasilnom ponašanju u 

partnerskim vezama mladih. U narednom dijelu biće prikazano poređenje velikih 5 dimenzija. 

Velikih 5 će biti prikazani u skalama u razmjeri od visoko do nisko na skali. 

“Neuroticizam, kao crta ličnosti, ukazuje na emocionalnu nestabilnost, neprilagođenost te 

osjetljivost osobe pred zahtjevima realnosti. Osobe koje imaju izražen neuroticizam imaju slabe 

kapacitete za prevladavanje stresa i odlaganje neposrednih impulsa, sklone su anksioznosti, 

hostilnosti, depresivnosti, impulzivnosti i ranjivosti. Neurotične osobe izbjegavaju obaveze, 

sklonije su bijesnim reakcijama na provokaciju te iracionalnim mislima u stresnim situacijama, 

razdražljivosti te snažnim emocionalnim doživljajima. Vrlo neurotični pojedinci često su 

anksiozni, promjenljivog raspoloženja te nesigurni u ljubavnim vezama.” (Kunc, 2015:8) 

Neurotilne osobe imaju potrebu za kontrolom, dominacijom u odnosima i sklone su nasilnim 

obrascima ponašanja što negativno utiče na kvalitet veza. Prema Kunc (2015:8) ugodnost je 

“dimenzija interpersonalnih odnosa koja se odnosi na preferencije osobe u tim odnosima.” Osobe 

nisko na toj dimenziji sklone su antagonizmu, cinizmu, sumnjičavosti u pogledu namjera drugih 

ljudi, sveopšte nepovjerenje u druge ljude, te osobe su često kompetitivne tj. takmiče se u cilju 

bolje pozicije, takođe su te osobe ponekad i agresivne kako bi ostvarile svoje ciljeve. Dok osobe 

koje su visoko na dimenziji ugodnosti “altruistične, imaju povjerenja u druge ljude, popustljive i 

blage naravi, one nisko na navedenoj dimenziji mogu ponekad biti nasilne, imajući potrebu 

proturiječiti, napasti ili kazniti druge ljude za njihovo ponašanje.” Za razliku od neurotičnih 

pojedinaca, čije se nasilje manifestuje u obliku čestih i snažnih ispada bijesa, ove osobe češće 

upotrebljavaju cinizam, bezobzirnost te nedostatak saradnje kao način provođenja “tihe agresije”. 

(Kunc, 2015:8) 

“Savjesnost je dimenzija ličnosti koja se odnosi na sposobnost samokontrole i 

samousmjeravanja.“ (Kunc, 2015:8) Savjesnost je važna u svim aspektima životnog 

funkcionisanja, jer označava mogućnost da osoba redovno završava planirane zadatke, obaveze i 

dužnosti. Savjesnost može biti okrenuta prema sebi i prema drugima. Obično osobe koje nisu 

savjesne ni prema sebi, nisu ni prema drugim ljudima. Savjesnost predstavlja kod jedne osobe 

organizovanosti, ustrajnosti, samokontrolu i motivisanost ka određenom cilju. Osobe nisko na 

ovoj dimenziji često imaju problem sa samodisciplinom, često zanemaruju dužnosti, izražena 

nepromišljenost u situacijama i manjak samokontrole u ponašanju. (Kunc, 2015:8) U mnogim 

istraživanjima nađene su negativne povezanosti između savjesnosti i ljutnje te pozitivna 

povezanost savjesnosti i sposobnosti kontrole bijesa, što upućuje da lošiju kontrolu bijesa imaju 

nesavjesne osobe u npr. stresnim situacijama, dok osobe koje su savjesne lako mogu kontrolisati 

svoj bijes i manja je vjerovatnoća da će doći do sukoba ili nasilja. Neki autori navode kako su 

manje savjesni muškarci skloniji nasilju u ljubavnim vezama, od savjesnijih muškaraca, zbog 

slabije samodiscipline. Češći su primjeri preljuba kod osoba koje imaju manjak samokontrole i 

samodiscipline. To trajno narušava odnos i predstavlja prepreku u osnivanju zdravog partnerskog 

odnosa. 

“Ekstraverzija je dimenzija ličnosti koja se odnosi na druželjubivost i dinamičnost u 

ponašanju, asertivnost, toplinu i potragu za uzbuđenjem. Odražava količinu i intenzitet socijalnih 

odnosa pojedinca, interakcije s drugim ljudima, potrebe za stimulacijom i kapacitet doživljavanja 

zadovoljstva, ali ne određuje kvalitetu odnosa s bliskim osobama. Osobe na suprotnom kraju 

dimenzije su rezerviranije, mirnije, zatvorenije, nezavisnije i umjerenije u ponašanju. “(Kunc, 

2015:8) Može se govoriti o dvije suprotnosti ekstraverzije i introverzije, ekstraverzija bi 

predstavljala osobu koja je otvorena, spremna na avanture, dinamična, širokih socijalnih 

kontakata, dok introvertne osobe su zatvornije, pažljivije u odnosima, teže se otvaraju za nova 

iskustva i u novim odnosima, što ne mora nužno biti loše, a može biti ponekad dio ličnosti. 

Nijedna osoba nije u potpunosti niti ekstrovertna niti introvertna, mada uvijek ima 

preovladavajuća crta. 

“Otvorenost prema iskustvu je osobina ličnosti koja uključuje intelektualnu radoznalost, 

preferenciju različitosti, potrebu za promjenom i nezavisnost mišljenja. Osobe koje su otvorene 

prema iskustvu su maštovite, otvorene prema unutarnjim doživljajima, sklone eksperimentiranju 

i nekonvencionalnim vrijednostima.” (Kunc, 2015:8) S druge strane, osobe koje imaju manje 

izraženu ovu osobinu ličnosti su konvencionalnijeg izgleda i ponašanja, preferiraju poznato u 

odnosu na novo, vole da budu u svojoj zoni konfora, onda kada napuste tu zonu kreću 

nesigurnosti, radoznalost je manje izražena te su umjerenijih emocionalnih odgovora.  

Dosadašnja istraživanja ne omogućuju jasne pretpostavke o povezanosti ekstraverzije i 

otvorenosti prema iskustvu s nasiljem u partnerskim vezama. Za razliku od ekstraverzije i 

otvorenosti, ugodnost, savjesnost i neuroticizam ukazuju na povezanost s nasilnim ponašanjem u 

mnogim istraživanjima. Pailing, Boon i Egan (2014) kako je navedeno u radu Kunc (2015,9) 

objašnjava da: “Niska ugodnost pojedinca snažnije predviđa nasilje od makijavelizma i 

psihopatije, objašnjavajući većinu varijance rezultata na ljestvici agresivnog ponašanja te se 

nalazi u podlozi konstrukta mračne trijade ličnosti. Osobe koje su više na dimenziji ugodnosti 

imaju veću inhibiciju verbalno agresivnog ponašanja od osoba nižih na dimenziji ugodnosti. “ 

(Kunc, 2015:9) 

Prema autoru Kunc (2015) neuroticizam i niska ugodnost su, od velikih pet dimenzija 

ličnosti, najviše povezane s komponentama ličnosti osoba koje su sklone agresivnom ponašanju 

samim tim i nasilju. Osim navedenog, važno je napomenuti i impulsivnost kao jedan on 

značajnijih faktora u kontekstu nasilnog ponašanja. Nedostatak kontrole, planiranja i traženje 

uzbuđenja su prediktivni za počinjavanje nasilja na generalnoj razini, ali ne i nasilja u 

partnerskim vezama. “Negativna hitnost pokazala se prediktivnom za počinjavanje nasilja u 

partnerskim vezama.” (Kunc, 2015:8) Bitno je naglasiti da se koncept negativne hitnosti odnosi 

na sklonost prenagljenog tj. nepromišljenog reagovanja u stresnim situacijama, a karakteriše ga 

niska ugodnost, niska savjesnost i visok neuroticizam. (Kunc, 2015:8) 

2.6.3. Povezanost mračne trijade i petofaktorskog modela ličnosti 

 

 

 Koncepti mračne trijade ličnosti su preklapajući te među njima postoje značajne korelacije. 

Kako su koncepti mračne trijade ličnosti u međusobnoj korelaciji, može se zaključivati o 

postojanju zajedničke crte koja povezuje ostale komponente. Kao zajedničku crtu  autori navode 

nisku ugodnost.  

Kako je navedeno u radovima mnogih autora, pa i u radu Kunc (2015) “mračna trijada 

ličnosti je najbolje konceptualizovan oblik disfunkcionalne ličnosti kojoj se u podlozi nalazi 

niska ugodnost, a koja je značajan prediktor agresivnog ponašanja.” Osim navedenoga, koncepti 

mračne trijade ličnosti mogu se dobrim dijelom opisati i povezati i sa dimenzijama 

petofaktorskog modela ličnosti. Što bi značilo da makijavelizam i psihopatija su negativno 

povezani, dok su savjesnost i ugodnost pozitivno povezani, nadalje “psihopatija je povezana s 

nižom razinom neuroticizma” što potvrđuje navode autora da su sve ove crte ličnosti u 

međusobnoj korelaciji, dakle, sve tri komponente mračne trijade ličnosti su negativno povezane 

sa savjesnošću i ugodnošću u petofaktorskom modelu. (Kunc, 2015:10) 

Istraživanja pokazuju da muškarci postižu značajno viši rezultat na sve tri komponente 

mračne trijade ličnosti. To su potvrdili mnogi autori, a koji navode da muškarci postižu značajno 

viši rezultat na psihopatiji i narcizmu, ali ne i na makijavelizmu, dok manjina autora navodi da je 

dobijeni rezultat izražen samo na skali psihopatije, dok na skalama narcizma i makijavelizma 

nisu prisutne značajnije razlike među polovima navodi Kunc (2015:11) u svom istraživanju.  

Iako rezultati dobijeni u više istraživanja, uglavnom upućuju na to da je mračna trijada 

ličnosti nešto više izražena kod muškaraca nego kod žena, naročito na skali psihopatije. U nekim 

istraživanjima rezultati pokazuju da postoje značajne razlike među ženama i muškarcima na 

određenim dimenzijama petofaktorskog modela. Muškarci uglavnom postižu značajno niži 

rezultat na skalama savjesnosti, ugodnosti i neuroticizma od žena. Žene su značajno više 

pozicionirane na dimenzijama emocionalne stabilnosti, savjesnosti i ugodnosti nego muškaraci. 

Muškarci koji su bili niže na dimenziji emocionalne stabilnosti, ugodnosti i savjesnosti 

pokazivali su značajno više agresije prema partnerki. (Kunc, 2015:11) 

Sumirajući navedeno možemo zaključiti da su pojedine osobine ličnosti povezane s različitim 

obrascima negativnih obrazaca ponašanja. Dimenzije mračne trijade ličnosti često se navode kao 

jedan od individualnih uzroka nasilja zbog socijalno neprilagođenog i agresivnog ponašanja u 

partnerskim odnosima. Ne treba zanemariti prisutvno i malog dijela pozitivnih aspekata 

pojedinih crta ličnosti, međutim u konkretnom slučaju baziraćemo se na negativne jer su često 

uzrok nasilnog ponašanja. Petofaktorski model doprinosi boljem razumijevanju cijelog spektra 

poremećaja ponašanja koji dovodi do nasilja u vezama uopšte, jer su u suprotnosti od negativnih 

aspekata, pa tako i u vezama mladih, na temelju pet navedenih dimenzija, od koje su ugodnost, 

savjesnost i neuroticizam ključne za opisivanje impulzivnog i nasilnog ponašanja. U skladu sa 

svim navedenim, logično je pretpostaviti da navedene dimenzije tj. crte ličnosti mogu biti 

pokazatelj mogućeg nasilja u partnerkoj vezi, te da mogu postojati određene specifičnosti u 

povezanosti tih varijabli kod muškaraca i kod žena. 

2.7. Zašto mladi ostaju u nasilnom odnosu nakon doživljenog nasilja? 

 

Potreba za privrženošću je urođena i istraživanja su pokazala da je kod odojčadi bitna da 

bi uopšte preživjeli, kako dijete raste te potrebe se proširuju i mijenjaju i taj razvoj je prirodan i 

izvan je naše kontrole. Privrženost i ljubav u odnosima se razvijaju od samog početka odnosa i 

poprilično su varijabilne, navedeno je primjenljivo na sve odnose i veze. Kada mlada osoba želi 

da zasnuje jedan novi odnos sa osobom koja joj je privlačna postoje određene nesigurnosti. Kada 

se kod mlade osobe jave prva osjećanja prema nekome, odnos se dublje razvija sve do momenta 

kada dođe do neke nesigurnosti ili konflikta. Često mlada osoba odmah nije u mogućnosti da 

prepozna šta je to dobro za nju, a šta ne. To je period u kom se istražuje, ispituju se granice, 

najčešće mlade osobe srednjoškolskog uzrasta nemaju jasne stavove po pitanju toga šta žele, a 

šta ne, šta je za njih gornja tolerantna granica. Ako osobom preovlada ''zaljubljenost'' i ako ne 

postoje određene granice tolerantnog, mlada osoba često zanemaruje znakove koji mogu 

ukazivati da osoba s kojom započinje vezu može biti nasilna prema njoj. Takvi znakovi se često 

previde. Nasilnik/ca često svoje pravo lice i svoje pravo ponašanje počne iskazivati tek kada je 

siguran/na da je žrtva sigurno privržena njemu/njoj. 

Kada se desi nasilje, mladoj osobi je teško da osvijesti činjenicu šta se desilo, a okolina 

često ne razumije zbog čega žrtva nasilja ostaje uz osobu koja je nad njom vršila neki od oblika 

nasilja.  

Neki od najvažnijih razloga zbog kojih žrtve ostaju uz zlostavljače manifestuju se kroz faze a to 

su: 

Poricanje-Žrtve često vide i znaju da ponašanje zlostavljača nije ispravno, ali to poriču. 

Negativan aspekt je što osobe koje su odrastale u porodici u kojoj je bilo prisutno nasilje, 

vrijeđanje, omalovažavanje, takvo ponašanje partnera mogu smatrati ''normalnim'' (prihvatljivim)  

i dijelom dimanike odnosa. Ponekad i sama potreba osobe da se osjeća voljenom i potreba za 

privrženošću, može biti toliko jaka i utjecati na žrtvu na način da racionalnim objašnjenjima 

nastoji ublažiti ili opravdati zlostavljačevo ponašanje, tada mlada osoba okrivljuje sebe i poriče 

da je uzrok nasilja loše ponašanje nasilnika, ali i utjecati na to da povjeruje u lažna izvinjenja i 

obećanja koja zlostavljač nudi nakon zlostavljajućeg ponašanja. 

Krug zlostavljanja-Nakon epizode zlostavljanja uglavnom slijedi faza ''medenog mjeseca'', 

tijekom koje se zlostavljač vrlo često izvinjava, uvjerava žrtvu da mu je žao, obećava žrtvi da se 

takvo ponašanje više neće ponoviti te da će se promijeniti. U toj fazi žrtva osjeća olakšanje, 

pronalazi mir, nada se vraća i pomišlja da je moguće da je to situacija koja se desila samo sada i 

da se neće ponavljati. Vrlo često i povjeruje zlostavljaču kako će se promijeniti te na taj način 

sebi stvara iluziju sigurnosti i vraća se u nasilan odnos. Nakon izvjesnog perioda ponovo kreću 

scene kontrolirajućeg ponašanja, ljubomora i posesivnost, žrtva ponovo pokušava da izađe iz 

odnosa, a nasilnik je uvjerava da će ako se pomire naredni put biti drugačije, jedan ovakav odnos 

upravo predstavlja “začarani krug” nasilja. 

Nisko samopoštovanje-Zlostavljači vrijeđanjem, okrivljavanjem, kritikovanjem progresivno 

oslabljuju žrtvino samopoštovanje te na taj način imaju moć i kontrolu nad njom. Nisko 

samopoštovanje može rezultirati time da žrtve okrivljuju sebe za zlostavljajuće ponašanje i sve 

više se trude udovoljiti zlostavljačevim željama i zahtjevima vjerujući da će se takvo ponašanje 

promijeniti ako one ''budu dobre''. Nerijetko razdoblje mira ili samo izostanak nasilja smatraju 

pokazateljem ljubavi. Zlostavljači često biraju osobe mlađe od sebe nižeg samopouzadanja te 

samo mali znakovi pažnje te povremeni komplimenti čine mnogo za takvu osobu. Korijeni 

niskog samopoštovanja kod mladih ljudi mogu biti iz porodice. Rad na samopouzdanju djeteta, 

tj. mlade osobe mogao bi pomoći djetetu da se izbori sa ovakvom vrstom nasilja od strane druge 

osobe koja bi njome manipulisala. 

Uloga spasitelja- Postoje osobe koje su visoko empatične i altruistične, koje iz svoje porodice 

“vuku” status spasitelja, pa taj odnos prenose in a svoj partnerski odnos.Vrlo često žrtve imaju i 

pokazuju empatiju prema zlostavljaču, prema njegovim problemima, poteškoćama u trenutnom 

životu ili traumatskim iskustvima koje je ranije doživio, dok u odnosu na samu sebe to izostaje. 

Žrtva pokušava da nasilniku, pomogne, da ga spasi kako bi se i ona sama osjećala bolje. 

Zlostavljači često u svemu sami sebe predstavljaju kao žrtve kojima je stalno potrebna pomoć, 

prijete navodnim samopovrijeđivanjima, kako bi zadobili pažnju i kako bi uslovili žrtvu da ne 

izađe iz nasilnog odnosa. Jedan od čestih načina zadržavanja partnera su izmišljene priče o 

navodnim teškim zdravstvenim stanjima i kako bi ih napuštanje od strane partnera slomilo. 

Suosjećajući sa zlostavljačem opravdavaju njegovo ponašanje i ulaze u ulogu njegovog 

spasitelja.  

Pozitivni aspekti-Iako je u odnosu prisutno zlostavljanje, često takav odnos ima i pozitivna 

iskustva i elemente, posebno s početka veze čega se žrtve prisjećaju pokušavajući opravdati 

ostanak u takvom odnosu. Usmjeravajući se na pozitivne elemente odnosa, žrtve pronalaze i 

opravdanja za zlostavljača navodeći kako bi sve ostalo bilo jednako dobro kada bi npr. 

zlostavljač samo naučio kontrolisati svoju ljutnju, kada bi potražio pomoć i slično. Nada je sve 

što preostaje žrtvi, čega se drži do samoga kraja. 

Isprekidan odnos-Zlostavljači tačno znaju koja je prava mjera i gdje je granica preslaska iz 

harmoničnog odnosa u zlostavljanje, te je osoba često čas na jednoj, čas na drugoj strani, 

neznajući kakav odnos dalje da očekuje. Odnos u kojem se nepredvidljivo izmjenjuju periodi 

ljubavi i mira s periodima zlostavljanja osnažuje traženje i iščekivanje pozitivnih perioda. S 

vremenom periodi bez pozitivnih iskustava postaju sve dulji ali je žrtva do tada već snažno 

uključena u takav odnos i dalje ustrajno iščekuje ponovno povezivanje sa zlostavljačem ili neki 

pokazatelj ljubavi.  

Žrtve često zlostavljačevo ponašanje nastoje opravdati ali i vlastita ponašanja i ''greške'' koje 

zlostavljač navodi kao povod zlostavljanja. Zlostavljač nastoji ubijediti žrtvu da je ona sama 

kriva što se on na takav način ophodio prema njoj. Žrtve smatraju kako će opravdavanjem 

vlastitog ponašanja postići promjenu zlostavljačevog ponašanja i prekinuti zlostavljanje. 

Međutim takvim ponašanjem zapravo zlostavljaču daju potvrdu da je postigao što je htio i da je 

preuzeo kontrolu nad žrtvom. Korisnije i učinkovitije je da se žrtva ne upušta u objašnjavanja i 

opravdavanja vlastitog ponašanja, ili da promijeni svoje reakcije i reagira na neočekivani način 

(npr. koristeći humor). Također žrtve vrlo često nastoje izbjeći bilo kakav potencijalni konflikt sa 

zlostavljačem. Izbjegavaju upuštati se u ozbiljnije i dublje razgovore o poteškoćama u odnosu, 

već nastoje umiriti i smiriti zlostavljača kako bi pokušale izbjeći buduće nasilno ponašanje, što 

gotovo nikad ne uspije, a zlostavljanje se nastavi. Učinkovitije ponašanje je u vidu postavljanja 

granica u odnosu na zlostavljača, razgovor o vlastitim očekivanjima od zlostavljača ali i 

konfrontiranje s ponašanjem kojem je osoba izložena. (Članak: Psihologija zlostavljanja, Benčić, 

2015:1) 

Ključni korak koji žrtva može napraviti je potražiti pomoć i podršku od porodice, prijatelja 

ili stručnih službi. Glavni problem navedenog što je zlostavljačima druga meta nakon žrtve 

upravo njena porodica i prijatelji. Zlostavljač se trudi da žrtvu izoluje i od porodice i od prijatelja 

kako bi imao potpunu kontrolu nad njom. Manipulacije zlostavljača mogu da idu do te krajnosti 

da žrtva izgubi kontakte sa svim bliskim članovima svoje socijalne sredine. Zlostavljači žrtvu 

tada smatraju svojom imovinom s kojom lako mogu upravljati, a na koju više niko drugi nema 

uticaj. Emocionalna podrška od bliskih ljudi na koje se žrtva može osloniti je vrlo važna, ali 

često nije dovoljna kako bi se žrtva u potpunosti oporavila. Moguće je da bliski ljudi pokazuju 

suosjećanje i razumijevanje,ali ne znaju na koji bi način i da li bi uopšte pomogle žrtvi. Ponekad 

žrtvama nije ugodno pričati svoje traumatično iskustvo voljenim osobama.Stid, strah i tjeskoba 

su česta osjećanja, a u patrijarhalnim sredinama razumijevanje ovakvih situacijanije česta slika. 

Stoga je poželjno da se žrtva obrati stručnim osobama, koje će joj pomoći da razumije 

proživljeno iskustvo. Najvažnije od svega stručna osoba će žrtvi pomoći da osnaži sebe, ojača 

svoje samopoštovanje i samopouzdanje, usvoji nove obrasce ponašanja i povezivanja s drugim 

ljudima. Na taj način osnažena žrtva može preuzeti odgovornost za svoje ponašanje i svoj život i 

smanjiti rizik od ponovnog upuštanja u potencijalno rizične odnose. Jedina prepreka ogleda se u 

nesigurnosti pojedinih žrtava nasilja u institucije sistema i stručne službe i nepostojanju zakonske 

regulative u BiH koja bi se detaljnije bavila ovom problematikom. 

2.8. Zaštita mladih od nasilja u partnerskim vezama 

 

 Nasilje u partnerskim vezama je tema koja je već dugo predmet interesa mnogih 

istraživača, međutim uglavnom je fokus bio na odraslim osobama koje su u partnerskim vezama 

i na bračnim parovima. Tek se u posljednje vrijeme, negdje od 90-ih godina prošlog vijeka 

pokazuje povećani interes za nasilje u vezama mladih. Već u periodu srednjoškolskog 

obrazovanja, mladi zasnivaju prve partnerske odnose. “Pregled istraživanja koja se bave ovom 

problematikom pokazuje da je vjerojatnost doživljavanja seksualnog i psihičkog nasilja u 

partnerskim vezama najveća upravo u adolescenciji te u ranim 20-ima. Isto tako, istraživanja 

pokazuju da je nasilje prema partnerima češće upravo u mlađim dobnim skupinama nego u 

opštoj populaciji.” (Benčić, 2015:1) Podaci pokazuju češća nasilna ponašanja mladih žena nego 

muškaraca u periodu adolescencije, konkretnije u dobu između 14-19 godine života. S tim što 

podaci pokazuju i da se, u ovim slučajevima, ne radi o fizičkom nasilju djevojaka nego 

dominantno o psihičkom nasilju i kontroli u odnosu na mladiće. Navedeno se može pojasniti 

navodima nekih istraživača da žene brže sazrijavaju od muškaraca, te zato preuzimaju kontrolu u 

partnerskim odnosima. (Benčić, 2015:1) 

Adolescencija je vrlo turbulentno razdoblje u životu. To je razdoblje sazrijevanja tokom 

kojeg se mlada osoba priprema za odraslu dob i sve ono što ona nosi. To je dakle period velikih 

promjena na svim razinama kako na mentalnoj i fizičkoj, što je lako primijetiti tako in a 

emocionalnoj, seksualnoj te psihosocijalnoj. Svi navedeni elementi zajedno ovo razdoblje čine 

periodom konfuzije, ali i periodom rasta i razvoja u svim aspektima, a sa tim i brojnih novih 

otkrića i učenja u različitim poljima. ( Benčić, 2015:1) Između ostalog, period adolescencije 

donosi i velike promjene u odnosima s vršnjacima.  

Adolescenciju možemo podijeliti na periode: mlade adolescije, srednje adolescencije te 

kasnu adolescenciju.  

Mlađi adolescenti (11 – 13 godina) –period  školovanja u osnovnim školama-

,druže se uglavnom sa vršnjacima istog spola i češće se poistovjećuju sa svojim 

vršnjacima te teško prepoznaju granicu između onoga što oni sami misle/osjećaju 

te onoga što misle/osjećaju njihovi vršnjaci. Mladi u srednjoj adolescenciji (14 do 

16 godina) sve se češće druže, u aktivnosti uključuju i vršnjake suprotnog spola te 

sve jasnije razlikuju vlastite misli, osjećaje i potrebe od misli, osjećaja i potreba 

onih kojima su okruženi. Zbog toga su stariji adolescenti sve manje podložni 

vršnjačkom pritisku. Javljaju se i prvi romantični odnosi. Sve ovo u kasnijoj 

adolescenciji (nakon 17. godine) kulminira procesima oblikovanja identiteta 

mlade osobe i razvijanja kapaciteta za intimnost, koji se protežu i na odraslu dob 

u kojoj se ti procesi i zaokružuju. (Benčić, 2015:1) 

Dakle u razdoblju adolescencije mladi se suočavaju s vrlo važnim razvojnim izazovom – 

pokušavaju uspostaviti novi oblik bliskog odnosa s osobom koja im je privlačna na potpuno nov 

način. Važnu ulogu u stvaranju takvih odnosa igraju brojni faktori i naravno brojne psihološke 

karakteristike, kao što su “slika o sebi, samopoštovanje, socijalne vještine, upravljanje svojim 

emocijama, prepoznavanje i interpretacija tuđeg ponašanja i emocija, zauzimanje za sebe, 

povjerenje i lojalnost, samokontrola i slično.” (Benčić, 2015:1) 

Važna komponenta odnosa sa suprotnim polom je i osjećaj zaljubljenosti. Zaljubljenost u 

adolescenciji povezana je s intenzivnim emocionalnim uzbuđenjima, dramatičnošću i 

maštanjima. Adolescenti ponekad satima razmišljaju i maštaju o osobi u koju su zaljubljeni. U 

ranoj adolescenciji uglavnom sve i ostaje na maštanju, dok u kasnijoj adolescentnoj dobi raste 

broj interakcija između djevojaka i mladića, jača seksualni nagon, javljaju se nove misli i 

osjećaji. Treba napomenuti da mladi sve ranije stupaju u ljubavne veze koje igraju veliku ulogu u 

oblikovanju adolescenta u odraslu osobu, te su temelj za kasnije intimne odnose u odrasloj dobi. 

(Benčić, 2015:1) 

Ključno je da mladi u toj dobi dobiju adekvatnu edukaciju o svim ovim promjenama. 

Ukoliko roditelji ne preuzmu tu zadaću na sebe, adolescenti su prisiljeni učiti o spolnosti i 

partnerskim vezama putem medija ili od vršnjaka. (Benčić, 2015:1) Koji često nisu najbolji 

izvori za učenje. 

Kada dvije mlade osobe, koje su u razvoju, započinju romantičnu vezu njihovi ciljevi, 

interesi i ideje o tome kako bi veza trebala izgledati se često razlikuju. Mladi tada nemaju niti 

znanje o tome kako zadovoljiti vlastite potrebe, potrebe partnera, kako te potrebe uskladiti te 

kako voditi računa o posljedicama svojih postupaka. Zato su, u vezama mladih, sukobi (kao 

uostalom i u svim drugim međuljudskim odnosima) neizbježni i čine dio iskustva svakog 

odnosa. Dakle nije pitanje da li će do sukoba doći u vezama mladih, nego kako će se ti sukobi 

rješavati. Upravo u procesu rješavanja sukoba otvara se prostor za različite oblike nasilnih 

ponašanja. Ne misli se pritom samo na fizičko nasilje nego i na druge oblike nasilja odnosno na 

bilo kakav pokušaj da se u vezi dominira i kontroliše partner/ka (prigovaranja partneru, zabrane, 

okrivljavanja, zabrane viđenja sa prijateljima i dr.) (Benčić, 2015:1) 

Iako se prve romantične veze javljaju u adolescenciji, mladi o odnosima i vezama uče 

puno ranije – u porodici, zajednici. Postoji nekoliko skupina faktora koji predstavljaju veći rizik 

za doživljavanje i činjenje nasilnog ponašanja u vezama mladih, a oni su prema Ajduković i 

Ručević (2010): 

Individualni faktori: češće će nasilno ponašanje izražavati mlada osoba koja ima nisko 

samopouzdanje i samopoštovanje, nesigurnu ili preokupiranu (pretjeranu) privrženost ljubavnom 

partneru/partnerici, mladi koji imaju iskustvo nasilja u primarnoj porodici, potrebu za 

dokazivanjem u vezi pod “svaku cijenu”, pretjerana ljubomora, stereotipna uvjerenja o muško – 

ženskim odnosima. Nasilje će češće doživljavati mlade osobe koje ne prepoznaju određena 

ponašanja u vezi kao nasilje, ne poznaju svoja i tuđa prava u vezi, oni mladi koji imaju pozitivan 

stav o nasilju kao načinu rješavanja nesuglasica te konzumiraju alkohol/droge. 

Interpersonalni faktori: neizražavanje osjećanja i potrebam, slabe komunikacijske 

vještine mlade osobe i teškoće u izražavanju osjećaja te slabe vještine rješavanja sukoba 

pregovaranjem mogu biti prepreka ka zdravom partnerskom odnosu. Zato treba kod mlade osobe 

na vrijeme izgraditi samopouzdanje, komunikacijske vještine, vještine rješavanja sukoba, 

mogućnost izražavanja osjećanja i potreba.  

Faktori rizika na nivou zajednice/društva: opšta neupućenost okoline, pozitivan odnos 

vršnjaka prema nasilju, medijske poruke o prihvatljivosti nasilja u partnerskim odnosima, količina 

nasilja u porodici, društvu i tolerantan odnos društva prema nasilju. Načelno je stav prema nasilju 

negativan, ali ako pogledamo sadržaje pop kultura kao što su video spotovi ili serije i filmovi 

vidimo da su puni nasilja među partnerima. Cenzura takvih sadržaja umnogome bi pomogla 

mladim osobama da razvijaju normalne stavove o vezama. (Ajduković i Ručević, 2010: 218) 

Nedovoljno iskustvo mladih u partnerskim vezama i odnosima: mladi najčešće ne znaju 

kako se ponašati u prvim romantičnim vezama, ne znaju šta je „normalno“ i potrebno tolerisati 

partneru, a šta nije, što je očekivano i normalno. Uža i šira porodična sredina može mladoj osobi 

ukazati na to šta je normalno, a šta ne. Ne treba zanemarivati partnerske veze mladih kao i 

umanjivati njihov značaj. Mlade osobe treba uputiti, gdje, kada i kome se mogu obratiti za sva 

pitanja koja ih interesuju. Rijetki su oni koji će o svojim partnerskim odnosima razgovarati sa 

roditeljima ili nekom stručnom osobom, pa često komuniciraju o tome sa svojim prijateljima, koji 

ponekad nemaju baš najbolje savjete. 

Nedostatak znanja i nejasna uvjerenja mladih o dobroj i sigurnoj vezi-Porodica kao 

primarna društvena zajednica treba biti temelj iz koje će dijete, tj. mlada osoba razvijati pozitivne 

stavove o ljubavi, povjerenju, povezivanju. Mlade osobe treba učiti, usmjeravati te sprječavati 

toksične obrasce u odrastanju, kako se ne bi desilo da nekoliko godina kasnije, razvijaju toksične 

odnose sa partnerom ili prijateljima. Mediji, internet televizija, muzika filmovi is l.  često plasiraju 

nezdrave obrasce u odnosima prema partneru, s tim u vezi treba postojati određena kontrola 

sadržaja koje dijete može pratiti kako ne bi usvojilo neki od pogrešnih obrazaca. Mlade treba 

uputiti šta jednu vezu stabilnom čini, osim ljubavi, da je potrebna i međusobna tolerancija, 

uzajamno poštovanje uvažavanje partnerskih potreba, međusobno povjerenje, određena sloboda 

svakog od partnera za vlastitu organizaciju slobodnog vremena s prijateljima i porodicom. 

Roditelji treba svojim primjerom da pokažu kako jedan zdrav partnerski odnos treba da izgleda. 

Djeca su ogledalo svojih roditelja i to trebaju roditelji da imaju na umu. (Benčić, 2015:1) 

lll REZULTATI ISTRAŽIVANJA 

 

Nakon izloženih metodoloških osnova rada na temu “Nasilje u partnerskim vezama 

mladih” u opštini Rogatica, te teorijskih osnova rada, na temelju dobivenih empirijskih podataka, 

u okviru treće cjeline istraživanja, biće prikazani statistički podaci o rasprostranjenosti, 

učestalosti, uzrocima te posljedicama nasilnog ponašanja u partnerskim vezama mladih.  

Cilj ovog istraživanja jeste da se utvrdi prisutnost nasilja u partnerskim vezama mladih, 

na području opštine Rogatica, konkretnije u okviru Srednjoškolskog centra “27. Januar” 

Rogatica. Istraživalo se u školi, ankete su podijeljene učenicima, vodilo se računa da skoro svi 

učesnici iz svakog razreda budu obuhvaćeni, kako bi uzorak bio što reprezentativniji. Učesnici 

ankete su učenici od prvog do četvrtog razreda srednje škole. Osim prisustva, istraživalo se o 

karakteristikma, uzrocima te posljedicama nasilja u vezama mladih, te upućenost mladih u 

postojanje stručnih službi i institucija koje mogu pomoći ukoliko se javi nasilje u vezama 

mladih.  

Za istraživanje je bilo pripremljeno 60 anketnih upitnika, svaki upitnik je sadržavao po 17 

pitanja sa više mogućih odgovora. Pitanja su bila na zaokruživanje sa mogućnošću dopune 

odgovora. Na 53 od 60 anonimnih anketa je odgovoreno, s tim da postoji određeni broj ispitanika 

koji nisu željeli odgovoriti na sva pitanja iz ankete. Anketa je sadržavala pitanja kojima smo 

željeli utvrditi pojavnost nasilja, uzroke i posljedice nasilja, vrste nasilja, te poznavanje učenika o  

mogućnostima prijave i podrške u slučaju nasilja u partnerskim vezama mladih. Istraživanjem 

smo i ispitali koliko mladi poznaju ovu tematiku, šta je za njih nasilje, a šta ne, te da li znaju 

kome se mogu obratiti u slučaju nasilja u partnerskoj vezi, te koliko vjeruju u institucije sistema. 

Ovim istraživanjem smo dobili potrebne informacije o uzrocima, učestalosti, te 

posljedicama nasilja u partnerskim odnosima mladih. U ovom istraživanju smo koristili naučna 

saznanja koja su već istražena, ali i proširili tematiku nasilja u vezama mladih, te težimo ka 

podizanju svijesti o ovoj tematici koja se tokom godina značajno mijenjala, a naročito pojavom 

digitalnog nasilja. 

Interpretacija i analiza dobivenih rezultata istraživanja biće prikazana u završnom dijelu u 

obliku deskriptivne statistike. 

Tabela 1. Dobna i polna struktura 

 

 Tabela 1: Dobna i polna 

struktura ispitanika 

 

Dob Muškarci Žene 

14-15 0 0 

15-16 2 2 

16-17 11 7 

17-18 15 16 

Ukupno: 53 28 25 

 

Kada je riječ o dobnoj strukturi na anketnom upitniku su predstavljene četiri dobne skupine 

prema razredima srednjoškolskog centra. Polna struktura: Najveći broj ispitanika, 31 ispitanik, 

čine muškarci i žene između 17-18. godina, tj. 49%. Dobna skupina između 15-16 godina, čini 

ukupno 4 ispitanika, tj. 11%.  Između 16-17 godina imamo 40% ispitanika, ili brojčano 18 

ispitanika. Iz priloženog se vidi da je u anketiranju učetvovalo više ispitanika nego ispitanica. 

Ukupan broj ispitanika je 53 od 60 pripremljenih anketa.  

Grafikon 1.Struka/ zanimanje učenika: 

 

 

Grafikonom 1. Prikazana su struke/ zanimanja Srednjoškolskog centra opštine Rogatica, tj.četiri 

struke, u grafikonu vidimo da većina ispitanika pohađa ekonomski smjer 61%, zatim smjer 

gimnazije 24%, te poljoprivredne 12% i elektrotehničke škole 3%. Uspjeli smo da obuhvatimo 

ispitanike iz svih struka kako bi uzorak bio što reprezentativniji. 

Tabela 2. Da li ste u vezi sa: istim, suprotnim i istim i suprotnim polom 

Pol  Muškarci Žene 

U vezi sa istim polom 0 1 

U vezi sa suprotnim polom 27 22 

U vezi sa istim i suprotnim 

polom 

0 1 

Bez odgovora na postavljeno 

pitanja 

1 1 

 

Tabelom 2.uviđamo da su 22 ispitanice u vezi sa suprotnim polom, a i 27 ispitanika. Dok su 

pojedine ispitanice bile u vezi i sa muškim i sa ženskim polom 1, a jedna ispitanica je u 

istopolnoj vezi. Navedeno se može objasniti kroz tradicionalizam manjih sredina, dok je kod 

pojedinaca izražena želju za eksperimentisanjem i isprobavanjem novih stvari. 

Tabela 3.  

1.Da li su ispitanici ikada doživjeli nasilje u partnerskoj vezi? DA/NE u posljednjih 12 mjeseci? 

Pol  Muškarci Žene 

Odgovor DA NE DA NE 

5 23 2 23 

2.Da li su ispitanici doživjeli 

nasilje u posljednjih 12 

mjeseci? 

a) Da (2) 

b) Da, više puta (2) 

c) Ne (1) 

a) Da (0) 

b) Da, više puta (1) 

c) Ne (1) 

 

U tabeli 3. imamo uvid u postojanje nasilja u vezama, 7 ispitanika od ukupnih 53 je doživjelo 

nasilje u vezi, od čega čak 5 u posljednjih 12 mjeseci, a kod 2 ispitanika nasilje se desilo ranije. 

Što se polne strukture tiče, od 7 ispitanika/ca čak 5 je muškog pola, a 2 ženskog. Podatak je 

iznenađujuć, ali i nezanemariv iz navedenog uzorka 

 

 

 

 

 

 

 

 

 

 

 

.                                     

Grafikon 2. Trajanje veze ( više različitih odgovora) 

 

Grafikonom 2. predstavljena je dužina trajanja veza kod mladih ispitanika/ca. Rezultati su 

prikazani u grafikonu skalama, s tim da je najviše onih ispitanika/ca sa vezama u trajanju od 0-6 

mjeseci, zatim od 7-12 mjeseci, osobe koje imaju veze duže od 24 mjeseca, obično su u zdravim 

vezama, sudeći po odgovorima iz ankete. Nasilje se češće dešava u vezama koje su trajale 

između 0-6 i 7-12 mjeseci. 

Grafikon 3. Oblici doživljenog nasilja

 
 

Grafikonom 3.predstavljeni su oblici nasilja u partnerskim vezama mladih, preovladava psihičko 

nasilje, tj. najčešće iskazi ljubomore i kontrole. Na drugom mjestu je fizičko nasilje, te na trećem 

seksualno i digitalno. Ekonomsko nasilje nije zastupljeno, što je donekle u skladu i sa dobom i 

materijalnim statusom ispitanika. 

Tabela 4. Pol i dob nasilnika/cekoji je vršio nasilje- 

 

P
o
l 

M
u
šk

i 

Ž
en

sk
i 

Nasilnik je istog/ 

suprotnog pola od 

žrtve nasilja 

Dob   

Nasilnik je mlađi od 

mene 

1 1 Suprotnog pola od 

žrtve nasilja 

Nasilnik je moj 

vršnjak 

1 0 Suprotnog pola od 

žrtve nasilja 

Nasilnik je stariji od 

mene 

2 1 Suprotnog pola od 

žrtve nasilja 

Bez odgovora 1 0 Suprotnog pola od 

žrtve nasilja 

 

Nasilje je vršeno od strane osoba suprotnog pola od pola same žrtve nasilja. Nema podataka o 

vršenju nasilja između osoba istog pola u partnerskim odnosima. 

Nasilnici iz navedenog vidimo da su češće stariji od žrtava, manipulatori znaju da je lakše 

manipulisati sa osobom koja je mlađa od manipulatora i nižeg samopouzdanja. Kod dva 

ispitanika nasilnici su mlađi, a kod jednog ispitanika u pitanju je vršnjakinja. 

 

 

 

 

 



85 

 

 

Grafikon 4. Učestalost i vremensko trajanje nasilja 

 
Grafikonom 4.vidimo da se u većem broju slučajeva nasilje desilo samo jednom, ispitanici su 

većinom nakon toga i napustili partnerski odnos, dok postoji jedna ispitanica koja i dalje trpi 

nasilje u vezi, s tim da smatra da to što proživljava “nije ustvari nasilje”, mlade osobe često 

iskaze ljubomore smatraju brigom i ljubavlju. Kod dva ispitanika koja trpe nasilje psihičke 

prirode uzrokovane tzv.“PMS-om” smatraju opravdanim, zbog prirodnih manifestacija hormona 

kod njihovih partnerki. 

Grafikon 5. Psihičke manifestacije koje su se javile prije, tokom ili nakon nasilja: 

 

Grafikonom 5.prikazane su sve psihičke manifestacije kod žrtava nasilja, kod pojedinih žrtava 

nasilja, javljalo se više različitih emocija, prije tokom i nakon nasilja izvršenog nad njima. Jedna 

ispitanica ženskog pola doživjela je kombinaciju svih navedenih psihičkih manifestacija, dok je 

druga ispitanica osjetila ljutnju i bijes zbog doživljenog nasilja.Porazna je činjena je da su se kod 

jedne ispitanice javile i suicidalne misli, što govori o ozbiljnosti problema, pozitivan aspect jeste 

da ispitanica više nije u partnerskom odnosu sa nasilnikom. Dok kod pripadnika muškog pola, 

osjećaj ljutnje je najjače izražen, a onda i uznemirenost, strah i bijes. 

Grafikon 6. Uzroci nasilnog ponašanja kod ispitanika koji su doživjeli nasilje u 

partnerskoj vezi 

 

 

Ispitanici smatraju emotivne probleme, ljubomoru te posesivnost najčešćim uzrokom nasilnog 

ponašanja 62%, jedan ispitanik je naveo da je konkretno PMS uzrok nasilnog ponašnja partnerke 

prema njemu. Na drugom mjestu su ekonomski problem, 25%, te na trećem nedostatak 

samokontrole 13%. O konzumaciji alkohola i PAS nema podataka što je pohvalno. 

Grafikon 7. Uzroci nasilnog ponašanja kod ispitanika koji nisu doživjeli nasilje u partnerskoj 

vezi 

 

Grafikonom 7.prikazan je stav učenika, tj. ispitanika koji su željeli da izraze svoje mišljenje na 

navedenu temu iako nisu doživjeli nasilje u vezi iako je pitanje bilo izričito i jasno predodređeno 

samo onim ispitanicima koji su doživjeli nasilje u partnerskom odnosu. Iz navedenog vidimo šta 

to mlade osobe smatraju uzrocima nasilnog ponašanja. Konkretno mladi emotivne problem 

smatraju najvećim uzrokom nasilja, zatim konzumacija alkohola i PSA, zatim nedostatak 

samokontrole itd. 

Grafikon 8.(Ne)Opravdanost za nasilje 

 

Grafikonom 8.prikazani su podaci dobijeni iz anketiranja učenika. Kod ispitanika koji nasilje 

smatraju opravdanim, odgovori su da oni tu vrstu nasilja, tačnije emotivno nasilje, ne smatraju 

“stvarnim nasiljem”.Te zbog toga to opravdavaju i čak ne smatraju nasiljem. Jedna ispitanica, 

doživljeno nasilje opravdava, ekonomskim problemom partnera, dok jedan ispitanik smatra da je 

uzrok nasilnog ponašanja partnerke psihološke prirode. 

Grafikon 9. Ostanak u vezi i nakon nasilja 

 

Grafikon 9.prikazuje veliki postotak razlilaženja mladih nakon doživljenog nasilja, ali 

nezanemariv postotak vraćanja nasilnom odnosu. Ako se uzme u obzir da je psihičko nasilje 

najčešći oblik nasilja, konkretnije ljubomora, možemo reći da postoji mogućnost da 

kontrolirajuće ponašanje potiče iz porodice i da mladi “ u tome ne vide ništa loše “ jer su na tako 

nešto navikli u primarnoj sredini, tj u porodici, tu govorimo ustvari o pogrešnim obrascima u 

porodici. Učenici su imali problem da uopšte prepoznaju doživljeno nasilje u partnerskom 

odnosu, te su kako su pitanja odmicala imali drugačije i malo otvorenije odgovore. 

Tabela 5. Razlozi za ostanak u vezi i nakon proživljenog nasilja 

Pol  Strah Nisu željeli 

prekinuti odnos 

Osjećaj krivice 

za doživljeno 

nasilje 

 

Drugo 

Muški pol 2 5 3 2 

Ženski pol 0 1 2 0 

 

Kao što se iz priloženog može vidjeti, ispitanici kod četvrtog odgovora nisu željeli dati 

pojašnjenje iako je za to u anketnom upitniku ostavljeno dovoljno prostora.Kod ovog pitanja bilo 

je moguće označiti više odgovora, a koja se odnose na kombinaciju drugog i trećeg odgovora.  

Kod ispitanika nad kojima je vršeno psihičko nasilje, najčešći odogovor je da nisu željeli 

prekinuti partnerski odnos, umanuju na značaju psihičkog nasilja. Ispitanice su najčešće osjećale 

krivicu, te jedna ispitanica nije željela prekinuti odnos jer doživljeno psihičko nasilje, tj. 

ljubomoru ne smatra nasiljem. 

Tabela 6. Prijava nasilja 

 

P
o
l 

D
a 

  N
e 

   
a) ro

dit

elj

im

a 

b) prijatelj

u/prijat

eljici 

c) prof

esor

u/ 

prof

esori

ci 

d)Nisu se 

nikome 

povjerili  

e) Drugo Podrška 

 

M
u
šk

i 

p
o
l 

2 1

0 

2 6 2 1 0 5 

Ž
en

sk
i 

p
o
l 

0 4 1 3 0 0 0 2 

 

Tabelom 6.Uviđamo da ispitanici (2) češće prijavljuju nasilje, nego ispitanice, razlog je duboko 

ukorijenjen u našem patrijarhalnom društvu. Navednim uviđamo da je mladima najlakše se 

povjeriti prijateljima, sa nadom podrške i razumijevanja, jer su u istom dobu, te mogu razumijeti 

probleme vršnjaka. Nakon prijatelja, ispitanici se najčešće povjeravaju roditeljima, najčešće 

majkama, koje su prema njihovim odgovorima, tu za podršku i pomoć. 

Pohvalna je činjenica i da je 7 od 7 ispitanika dobilo zatraženu podršku i pomoć od porodice i 

prijatelja nakon doživljenog nasilja. 

Grafikon 10.  Razlozi za neprijavljivanje nasilja  

 
Prateći date odgovore, zaključujemo da ispitanice su zatvorenije, te na mnoga pitanja ne žele dati 

odgovor, što nije slučaj sa ispitanicima. Ispitanici daju odgovor, koji ne žele da obrazlože. 

Najčešći odgovori ispitanika je da nisu prijavili nasilje zbog osjećaja srama, straha, zbog straha 

od izolacije i drugo, koje nije obrazloženo, a kod ispitanica odgovor je strah.  

Grafikon 11. Upućenost u mogućnosti prijave nasilja 

 

Grafikonom 11. Prikazani su odgovori na pitanje o poznavanju ispitanika/ca o mogućnostima 

prijave doživljenog nasilja, 37 ispitanika od 53 je odgovorilo potvrdno, dok je 1 ispitanik, nije 

bio siguran. Pitanje je bilo otvorenog tipa, te su ispitanici imali mogućnost da sami unesu 

odgovor, većina odgovora je bila da bi se u slučaju nasilja obratili: roditeljima, prijateljima, 

policiji, stručnim službama, instituacijama, starijoj osobi.  

Grafikon 12. Poznavanje postojanja SOS linije za prijavu nasilja 

 

Kada je riječ o poznavanju postojanja SOS linije za prijavu nasilja, ispitanice prednjače, dok 

ispitanici mahom ne poznaju postojanje iste, navedeno je prestavljeno u grafikonu 15.Muški pol, 

14 ispitanika pozanje postojanje SOS linije, ženski pol, 15 ispitanica.Dok o postojanju odgovor 

Ne je bio kod 10 muških i 5 ženskih ispitanika.Iz navedenog se vidi potreba za informisanjem 

učenika o načinima prijave nasilja, kako u obrazovnim ustanovama, tako i u medijima.  

Grafikon 13. Povjerenje u institucije sistema, NVO, udruženja, te stručne službe 

 

Iz priloženog u Grafikonu 13. se može zaključiti da veće povjerenje imaju ispitanice (14) u 

stručne službe, institucije, NVO is l. nego ispitanici (11). 10 ispitanika i 3 ispitanice nemaju 

povjerenje u institucije, NVO, udruženja te stručne službe. Dva ispitanika čak smatraju da 

“miješanje” institucija čini gore, te da partneri problem treba da riješe “između sebe”, dok su 

dvije ispitanice neodlučne po ovom pitanju. Pozitvno je što je većina ispitanika ima povjerenja u 

institucije i stručne službe, dok takođe postoji i nezanemariv broj onih koji nemaju povjerenje, 

postavlja se pitanje na koji način se može ovo promijeniti. Smatram da pozitivna iskustva iz 

prakse bi dala podstrek da mladi i prijavljuju doživljeno nasilje, te otvorenost i prilagođenost 

njihovim potrebama. Postojanje zakonodavnog okvira koji se bavi ovim pitanjem konkretnije bi 

pomoglo u radu sa mladima za sve stručne službe i institucije. 

U narednom dijelu slijede zaključna razmatranja nakon izloženih rezultata istraživanja. 

lV ZAKLJUČAK 

 

 
Istraživanje pod nazivom “Nasilje u partnerskim vezama mladih” za cilj je imalo da se 

poveća svjesnost o prisustvu nasilja u vezama mladih, oblicima partnerskog nasilja i da se 

promovišu zdravi obrasci ponašanja u vezama mladih. Analizirajući odgovore učenika, uviđa se 

promjena u pojimanju pojma nasilja u parnerskoj vezi. Na početku ispitivanja većina ispitanika 

koji su doživjeli nasilje nisu uopšte bili svjesni da je to ustvari bilo nasilje, smatram da je upravo 

to uviđanje tj. identifikcija pravi put ka rješavanju problema. 

Nakon uvodnih razmatranja, u narednom dijelu, proći ćemo hipoteze iz metodološkog 

okvira predmeta, kako bismo provjerili valjanost istraživanja. Rezultati istraživanja pokazuju da 

je nasilje u partnerskim vezama mladih prisutno kako je i navedeno u prvoj posebnoj hipotezi.a 

koja glasi: “Pretpostavlja se da postoji određeni broj mladih koji vrše neki od oblika nasilja 

prema svom partneru.” 

Ono što bi donekle u opštoj populaciji bilo iznenađujuće jeste da je pojavnost nasilja 

češća nad muškarcima nego nad ženama u konkretnom uzorku, od 53 ispitanika nasilje je 

prisutno kod 7 učenika. Međutim, ako se uzme u obzir dob učenika, nije začuđujuće da se nasilje 

javlje češće nad ispitanicima. Rezultati ovog istraživanja idu u prilog prvoj posebnoj hipotezi, u 

kojoj se pretpostavlja da postoji određen broj mladih koji vrše nasilje prema svom partneru. 

Druga posebna hipoteza glasi: “Neki od uzroka za nasilje mogu biti na individualnom, 

porodičnom, te socio-kulturnom nivou.” Navedeno se tiče uzroka za nasilje, koji mogu biti na 

individualnom, porodičnom, te socio-kulturnom nivou. Ispitanici doživljeno nasilje upravo 

objašnjavaju kroz uzroke na individualnom, psihičke manifestacije, crte ličnosti, karakter, 

porodičnom, naučeni porodični obrasci, te socio-kulturnom nivou, sve ono što je u današnje 

vrijeme prisutno u društvu utiče na sve sfere, a naročito kod mladih koji su u procesu razvoja, 

identifikacije što potvrđuje navedenu hipotezu. 

U informativnom razgovoru sa pedagogom Srednjoškolskog centra “27. Januar” 

Rogatica, saopšteno je da se bilježi porast nasilja u partnerskim vezama mladih iz godine u 

godinu, te da očekuju rezultate istraživanja ovog istraživanja kako bi potvrdili navedene tvrdnje, 

uporedili sa ranijim podacima, te preduzeli potrebne mjere u cilju sprječavanja daljnjeg 

napredovanja broja nasilja u partnerkim vezama mladih, a što ide u prilog treće posebne 

hipoteze, koja glasi: “Na teritoriji opštine Rogatica, konkretno u srednjškolskom centru “ 27. 

Januar “ Rogatica bilježi se porast nasilja u partnerskim relacijama” istraživanje potvrđuju da se 

u srednjoškolskom centru “27. Januar “ bilježi porast nasilja u partnerkim vezama u odnosu na 

prethodne godine i ranija istraživanja stručnih saradnika škole. 

Pitanjem o posljedicama nasilja u partnerskim vezama mladih, potvrđuje se četvrta 

posebna hipoteza koja glasi: “Posljedice nasilja se ogledaju kroz fizičke, psihičke /emotivne, 

ekonomske posljedice”, istraživanjem smo potvrdili da se posljedice nasilja ogledaju upravo kroz 

fizičke, psihičke, te ekonomske posljedice. Većina ispitanika nakon doživljenog nasilja osjetila je 

strah, uznemirenost, fizičke, te ekonomske posljedice, jedna ispitanica prošla je i kroz 

ekonomske posljedice, koje se ogledaju kroz krizu egzistenicije. 

Anketom je utvrđeno da jedan dio mladih nema povjerenja u nadležne instuitucije kada je 

u pitanju prijava nasilja u vezama, te da jedan takav problem trebaju riješiti sami ili u 

konsultaciji sa prijateljima i porodicom, što je poražavajuća činjenica, obzirom da se mladi 

nekada nalaze u problemu u kom nekada ni njihovi najbliži nisu u mogućnosti da pomognu. 

Navedeno ide u prilog petoj posebnoj hipotezi koja glasi: “Mladi nemaju povjerenja u nadležne 

institucije kod prijava partnerskog nasilja.” 

Šesta hipoteza glasi: “Mladi često nisu u mogućnosti da razgraniče zdrav od nezdravog 

partnerskog odnosa” O nemogućnosti mladih da razgraniče zdrav od nezdravog partnerskog 

odnosa govori činjenica, da nisu uopšte u mogućnosti, pojedinci, da prepoznaju nasilje, a kamoli 

zdrav od nezdravog partnerskog odnosa. Pogrešni obrasci ponašanja u porodici mogu da budu 

ometajući faktor u prepoznavanju zdravog partnerskog odnosa, kao i uticaj medija, filmova, 

knjiga i sl. 

Nakon pregleda posebnih hipoteza dolazimo do generalne hipoteze koja glasi: 

“Pretpostavlja se da postoji određena pojavnost nasilja u partnerskim vezama mladih, te da je 

prati kontinurian porast iz generacije u generaciju mladih, u konkretnom slučaju 

srednjoškolaca.”, istraživanjem smo dobili podatak o 7 učenika/ca iz uzetog uzorka nad kojim je 

vršeno nasilje od strane emotivnog partnera, od toga 5 učenika i 2 učenice. Srednjoškolski centar 

bilježi porast nasilja u partnerskim vezama mladih, iz generacije u generaciju mladih 

srednjoškolaca opštine Rogatica što i potvrđuje navedeno istraživanje. Osoblje škole je potvrdilo 

da se do sada nasilje javljalo, ali su bili iznenađeni činjenicom da je prisutno čak kod 7 od 53 

učenika. Ranijih godina psiholog škole je imao samo par razgovora na navedenu temu, sa par 

učenika u Srednjoškolskom centrum, ali ovakav broj, tj. statistiku do sada nisu imali, što 

potvrđuje generalnu hipotezu u smislu da se bilježi porast nasilja. Razlog tome nalaze u činjenici 

da se nasilje te prirode obično dešava izvan školskih klupa, te das u mladi sramežljivi da 

otvoreno sa nekim razgovaraju u tome. 

Rezultati istraživanja pokazuju da je nasilje u partnerskom odnosu kod mladih u 

Srednjoškolskom Centru “27. Januar” od ispitanih 53, utvrđeno kod 7 ispitanika, od čega je 

prisutno kod dvije osobe ženskog, a kod pet osoba muškog pola.  

Najzastupljeniji su oblici psihološkog, tj.emocionalnog nasilja, mladi u nedovoljnoj mjeri 

prepoznaju nasilne obrasce ponašanja i normalizuju ih. Veliki broj mladih izraženu ljubomoru i 

kontrolirajuće ponašanje vidi kao pokazatelje ljubavi. Mladići u većem procentu nego djevojke 

ne prepoznaju nasilje, ali i iskazuju stavove koji podržavaju društvenu nejednakost muškaraca i 

žena i stereotipno sagledavanje rodnih uloga, što se uviđa iz samih odgovora na postavljena 

pitanja u anketi.  

Pohvalno je što mladi doživljeno nasilje u većini slučajeva ispričaju nekome ko će ih 

nasavjetovati o tome kako postupati dalje. Dok je nezanemariva i činjenica da mladi nemaju 

povjerenja u institucije i da svoje probleme obično rješavaju u okviru svoje uže socijalne 

zajednice. 

 Iako je anketa bila anonimna primjećuje se iz odgovora učenika, da nisu navikli na 

ovakve teme, da se srame da daju odgovore otvorenog tipa, ispitanici su slobodniji, dok se kod 

ispitanica vidi određena rezervisanost i strah. Može se reći i da su odgovori donekle i očekivani u 

skladu sa dobom i mogućnostima ispitanika.  

Fokusiranje istraživanja na jednu školu u okviru male lokalne zajednice, Rogatice, 

smatramo posebno važnim. Pored toga što doprinosi boljem razumjevanju i prepoznavanju 

opšteg fenomena nasilja u partnerskim vezama mladih, nepobitno ukazuje da je ono dio 

uobičajnih iskustava mladih baš u toj opštini, a ne “nešto što se dešava nekom drugom u nekim 

drugim sredinama”. Želja nam je da na ovaj način podignemo svijest javnosti da je partnersko 

nasilje prisutno u životima naših mladih sugrađana i sugrađanki, učenika i učenica, prijatelja i 

prijateljica, mladih osoba sa kojima smo svakodnevno u kontaktu. I da ti uvidi pokrenu promjenu 

u smislu organizacije više edukativnih predavanja, veću uključenost osoblja srednje škole i 

aktivno učešće svih učenika. 

Stručne službe, institucije, NVO, treba da ističu svoj rad, potaknu izgradnju povjerenja 

mladih u pozitivne ishode njihovih aktivnosti u cilju sprječavanja nasilja, ali i pozitivnog 

djelovanja u slučaju nasilja u partnerkom odnosu. Postojanje zakonodavnog okvira bi u 

mnogome olakšalo rad stručnih službi, institucija, NVO i drugih organizacija. 

Neke od preporuka za mlade koji žele kvalitetan partnerski odnos bi bile da rade na 

njihovom odnosu, da grade razumijevanje, poštovanje. Da u svojim odnosima budu otvoreni, 

iskreni, da zajedno provode vrijeme, organizuju putovanja, istražuju hobije. Mladi bi u 

partnerskom odnosu trebali težiti kako intelektualnom, tako i u spiritualnom rastu kao posebne 

ličnosti, koje će zajedno da sazrijevaju. Potvrđivanje moralnih stavova te težnja ka višim 

ciljevima mogu biti ključne u vezi.  

Prilozi 

Prilog 1. Anketa za učenike 

Anketni upitnik 

Pred Vama je anketni upitnik na koji možete odgovoriti zaokruživanjem ili dopunjavanjem 

odgovora. Molimo Vas da popunite iskreno ovaj anketni upitnik koji nam je isključivo potreban 

za naučno-istraživački rad na temu: „Nasilje u partnerskim vezama mladih“. Ukoliko budete 

imali poteškoća pri razumijevanju pitanja, bez ustručavanja se obratite za pomoć. 

Najiskrenije Vam se zahvaljujem na učešću. 

1. Pol: 

a) Muški 

b) Ženski 

2. Životna dob: 

a) 14-15 godina 

b) 15-16 godina 

c) 16-17 godina 

d) 17-18 godina 

3. Učenik/ca struke/zanimanja: 

a) Gimnazija (opšti smjer, društveno-jezički smjer) 

b) Ekonomija, pravo i trgovina (carinski tehničar, poslovno-informatički tehničar, 

poslovno-pravni tehničar) 

c) Poljoprivreda i prerada hrane (agroturistički tehničar) 

d) Elektotehnika (elektroinstalater) 

4. Bio/la sam u vezi sa: 

a) Istim polom 

b) Suprotnim 

c) Istim i suprotnim polom 

5. Trajanje veze: 

6. Jeste li ikada doživjeli nasilje u vezi? 

a) Da 

b) Ne 

6.1. Da li ste doživjeli nasilje  u posljednjih 12 mjeseci? 

a) Da 

b) Da, više puta 

c) Ne 

6.2. Ako je Vaš odgovor potvrdan, koje oblike nasilja ste doživjeli? 

a) Fizičko (šamaranje, guranje, udaranje, štipanje, čupanje...)    

b) Psihičko/emotivno (verbalno, kritike, uvrede, izolacija, manipulacija, kontrola...) 

c) Ekonomsko (oduzimanje finansijskih sredstava) 

d) Seksualno ( seksualno zanemarivanje, zloupotreba, silovanje) 

e) Digitalno (cyber) nasilje (širenje glasina, prijeteće poruke) 

7. Kojeg je pola osoba koja je nad Vama vršila nasilje? 

a) Istog pola 

b) Suprotnog pola 

8. Kolika je dobna razlika između Vas kao žrtve nasilja i nasilnika/ce? 

a) Nasilnik/ca je mlađi/a od mene 

b) Nasilnik/ca je moj/a vršnjak/vršnjakinja 

c) Nasilnik/ca je stariji/a od mene 

9. Učestalost i vremensko trajanje nasilja: 

a) Svakodnevno 

b) Jedanput 

c) Samo onda kada je partner bio pod uticajem  alkohola / psihoaktivnih supstanci 

d) Nekoliko puta godišnje 

e) Nasilje i dalje traje 

f) Drugo 

 

10. Psihičke manifestacije koje su se javile prije, tokom ili nakon nasilja: 

(Moguće je označiti više odgovora) 

a) Uznemirenost 

b)  Ljutnja 

c)  Bijes 

d)  Strah 

e) Izolacija 

f)  Suicidalne misli 

g) Drugo 

 

 

11. Šta smatrate uzrokom nasilnog ponašanja partnera prema Vama u partnerskoj vezi? 

(Moguće je označiti više odgovora) 

a) Emotivni problemi, ljubomora i posesivnost 

b) Nedostatak samokontrole 

c) Konzumacija alkohola/ psihoaktivnih supstanci 

d) Ekonomski problemi 

e) Drugo 

 

12. Da li smatrate doživljeno nasilje opravdanim? 

a) Da 

b) Ne 

 

12.1. Ako je Vaš odgovor potvrdan, obrazložite zašto doživljeno nasilje smatrate 

opravdanim? 

 

 

13. Da li ste ostali u vezi i nakon što je partner prema Vama bio nasilan? 

a) Da, jedanput 

b) Da, više puta 

c) Ne 

d) Drugo 

 

13.1.Ukoliko je baš odgovor potvrdan, zbog čega ste ostali upartnerskom 

odnosu?(Moguće je označiti više odgovora)  

a) Iz straha 

b) Nisam želio/željela prekinuti odnos 

c) Smatrao/la sam da sam ja kriv/a za nasilje 

d) Drugo 

 

14. Da li ste prijavili nasilje? 

a) Da 

b) Ne 

14.1. Da li ste se nekome povjerili o doživljenom nasilju? 

a) Roditeljima 

b) Prijatelju/prijateljici 

c) Profesoru/profesorici 

d) Nisam se nikome povjerio/la o doživljenom nasilju 

e) Drugo 

 

14.2. Ako su Vaš prethodni odgovori potvrdni, kada ste prijavili nasilje, da li ste dobili 

potrebnu podršku? 

 

14.3. Zašto niste prijavili nasilje? 

a) Zbog osjećaja srama 

b) Zbog osjećaja straha  

c) Zbog nepovjerenja u mogućnost podrške i pomoći 

d) Zbog nepovjerenja u institucije sistema 

e) Zbog moguće izolacije iz socijalne sredine 

f) Drugo 

 

 

15. Znate li kome se možete obratiti u slučaju da ste izloženi nasilju u partnerskom odnosu? 

 

 

16. Da li znate da postoji SOS linija za prijavu nasilja? 

a) Da  

b) Ne 

 

17. Da li smatrate da stručne službe, institucije, udruženja iliNVO mogu pomoći kod 

prevencije, prijave, te intervencije u slučaju nasilja u partnerskom odnosu? 

